
ክል አርቦዕ እብ ትግራይት ለትፈግር ሳምንታይት ጀሪደት

ዐውል 2.00 ነቅፈ16ይት ሰነት ዕልብ 03 አርቡዕ 18 ጃንዋሪ 2023 ዐውል 2.00 ነቅፈዐውል 2.00 ነቅፈ1919ይትይት ሰነት ዕልብ 29 ሰነት ዕልብ 29 አርቡዕ 22 ጁላይ 2026አርቡዕ 22 ጁላይ 2026

ርኢስ ኢሰይያስ፡ እግል ርኢስ ምጅልስ ስያደት ሱዳን ጀነራል ዐብደልፈታሕ አልቡርሃን ልትከበት
ርኢስ ኢሰይያስ አፍወርቂ፡ ዮም 

17 ጁላይ ቀደም አዝህር፡ እግል 
ሐጫር ዝያረት ሽቅል አስመረ 
ለመጽአ ርኢስ ምጅልስ ስያደት 
ሱዳን ጀነራል ዐብዱልፈታሕ 
አልቡርሃን እንዴ ትከበተ ሀድገ 
ምስሉ።
ለዲብ ቃዐት ሀገር ለገብአ 

ህድግ፡ ዕላቀት ክልኤ ለደውለት፡ 

ተጠውራት ሐርብ ዲብ ሱዳን፡ 
ክምሰልሁመ ክልኤ ለደውለት 
ለከስስ ቅደይ ናይ መንጠቀት 
ወእዲነ ለረከዘ ዐለ።
ርኢስ ምጅልስ ስያደት ሱዳን 

ጀነራል ዐብደልፈታሕ አልቡርሃን፡ 
ዝያረቱ እንዴ አትመመ እተ 
ምዕሉ፡ ሳዐት 3፡00 ሐቆ አዝህር 
ዐዱ አቅበለ።

መህረጃን ኤረትርየ 2026 አንበተ

መህረጃን ኤርትርየ ሰነት 2026፡ 
ሰንበት-ንኢሽ 18 ጁላይ ገጽ-
ፈጅር፡ ርኢስ ኢሰይያስ አፍወርቂ 
ረስሚ ፈትሐዩ።
ለብዝሔነ ወሰባተነ ለለአርኤ 

ትልህያታት ዓዳት ወአልሓን 
ቆምያት ኤረትርየ እቡ 
ለገምለት ዲብ ‘ሐረት ኤክስፖ 
ለገብአት ዓደት መክሰቲ፡ ርኢስ 
ኢሰይያስ፡ ውቁላም ሰብ መዝ 
ሕኩመት ወጀብሀት፡ ዲብ 
ኤረትርየ ለመርከዞም ሱፈራእ 
ወዲፕሎማሲዪን፡ ክምሰልሁመ 
ብዝሓም ምን ቀበት ዐድ ወካርጅ 
ለመጽአው መዋጥኒን እንዴ 
ተለዉ፡ ዱሉይ ለህለ ጽበጥ ‘ዐፈ 

ወሸሬሕ ተሀየበ።
ርኢስ ኢሰይያስ፡ ዲብ ቂሾት 

አቃሊም እንዴ ልትደዋወር - 
ፈርያት አቃሊም ወመትመዳድ 
ከደማት እጅትማዕየት፡ በራምጅ 
ዐማር ሐርስ፡ አላት ተእሪክ 
ወአሳር፡ ስወር፡ ርዝቅ ዓዳት 
ወጠቢዐት፡ ፍገሪት ምህዞ ወስናዐት፡ 
ክምሰልሁመ አርዛቅ በሐር ቀየሕ 
ወጽበጥ ብዕድ ጋንሐ።
እምበል እሊ፡ እብ ውዛረት 

ድፋዕ ወውዛረት እዕላም ለትዳለ 
ዕፌ ስወር ወዐፍሽ፡ ለትፈናተ 
አርእስ ለታየነ አክትበት፡ ወራታት 
ረስም ወተሽኪል፡ ክምሰልሁመ 
እብ መአሰሳት ለትቀደመ ዕፌ 

ውዘራእ ካርጅየት ኤረትርየ ወመስር፡ 
ስትራቴጅያይ ሸራከት ለወቅል ህድግ ወደው

ወዚር ካሪጂየት አሰይድ ዑስማን 
ሳሌሕ ወወዚር ካሪጂየት መስር 
ዶክቶር በድር ዐብደልዓጢ ዮም 
ሰምበት ዐባይ 19 ጁላይ ዲብ ካይሮ 
ዲብለ ወደዉ ህድግ፡ ወቀሎት 
ዕላቃት ተእሪክ ወሕውትነት 
ወስትራቴጅያይ ሸራከት ኤረትርየ 
ወመስር ሀድገው።
ክልኢቶም ለውዘራእ እብ 

ተውሳክ፡ ሐላት መንጠቀ ቀር-
አፍሪቀ ክምሰልሁመ መባጥር 
ኤረትርየ ወመስር ዲብ አሀምየት 

ሕበር ለቡ ቅደይ ሀድገው።
ዲብለ ህድግ፡ ዶክቶር በድር፡ 

ርኢስ ኢሰይያስ አፍወርቂ ወርኢስ 
ዐብዱልፈታሕ አልሲሲ እተ ሐልፈ 
ወሬሕ ጁን ለወደው ህድግ እጃቢ 
ክም ዐለ ሐቆለ ሸርሐ፡ ዲብ ለትፈናተ 
መጃል ለገብእ መትሰዳዳይ እግል 
ል’ተረድ ምስዳራት ልትንሳእ ክም 
ህለ ሸርሐ።
ዶክቶር በድር እንዴ አትለ፡ 

ጌምያይ እቅትሳድ ርኢስ አሰይድ 
ሐጎስ ገብረህይወት ለመርሖ 
ውቁል ልኡክ ዲብለ ሐልፈ 
ወሬሕ አፕሪል ዲብ መስር፡ ወዚር 
ካሪጂየት ወወዚር መዋሰላት 
ለመርሕዉ ወመመቅርሐት ሸሪካት 
ለብእቱ ውቁል ልኡክ መስር ህዬ፡ 
ዲብ ወሬሕ ማዮ ዲብ ኤረትርየ 
ለወደዉ ጀውለት ወህድግ፡ ዲብ 
መጃላት እቅትሳድ፡ ተጃረት፡ 
መዋሰላት፡ ጠወሮት መቅደረት 

ባዛር፡ ክፋል ናይለ ቅዱም ለህለ 
ጽበጥ’ቱ።
መህረጃን ኤረትርየ ሰነት 2026፡ 

ትልህያታት ዓዳት ወሙሲቀት፡ 
ለኢትከተበ በሀል ነባሪ፡ ዕፌ 
ምህዞ ወስናዐት፡ አብያት-ዓዳት 
ወመናበረት፡ በራምጅ አጀኒት፡ 
ዕፌ ወዝቤ አክትበት፡ ርክን 
ሔልየት/ሹዐራእ፡ ዕፌ ራስም/
ተልዊን ወተሽኪል፡ ሰሚናራት 
ወአምር-ክቱብ፡ ዕፌ ዲብ ዐድነ 
ለፈረ አፍላም፡ ክምሰልሁመ 
ክቱብ-ሕፍዝ እብ ከሱስ ፍልም 
ለከምከመ በራምጅ እንዴ ጸብጠ፡ 
አስክ ዮም 26 ጁን ፍቱሕ እግል 
ለአስምን’ቱ።

አዳም ወብዕድ አውለውያት 
እንዴ ተአመረ፡ ለህለ ዕላቃት 
ወመትሰዳዳይ እግል መንፈዐት 
ክልኤ ለሸዐብ ዲብ ለትወቀለት 
መርሐለት እግል አብጽሖቱ አሳስ 
ትሩድ ክም አጥፈሐ አፍሀመ።
አምን ወእዳረት በሐር ቀየሕ 

እበ ከስስ፡ ክልኢቶም ውዘራእ፡ 
ለቀድየት መስኡልየት ናይለ ምስለ 
በሐር ሕዱድ ለበን ድወል ሌጠ 
ክምተ እንዴ አብርሀው፡ ምን 
ለኢልትሓደደ ድወል ለገብእ 

ጀርቤታት እብ ትሩድ ክም 
ልትቃዎሙ አከደው። ስያደት 
ድወል ወቃኑን እዲነ እግል 
ልትሐሸም እብ በይን ለትትነሳእ 
ምስዳር እግል ትብጠር ህዬ 
ተሐሰበው።
እብ ጀሀት ብዕደት፡ ወዚር 

ካሪጂየት አሰይድ ዑስማን ሳሌሕ፡ 
ምስል ፍንቱይ ጌምያይ ርኢስ 
ዶናልድ ትራምፕ - ወዚር 
ሙስዓድ ቦሎስ ትራከበ።
ለዲብ ካይሮ እግል መደት 

ክልኤ-ሳዐት ለገብአ ህድግ፡ ዲብ 
አትሐያስ ዕላቃት ኤረትርየ 
ወአሜሪከ፡ ክምሰሁመ ዲብ ቅደይ 
ናይ መንጠቀት ወተጠውራት 
ሀድገው።
ዲብለ ህድግ፡ መትምማይ ቅደይ 

ሰፋረት ኤረትርየ ዲብ መስር፡ 
አሰይድ አማን ዐብደልዋስዕ ሹሩክ 
ዐለ።



22ገጽገጽ1919ይትይት ሰነት ዕልብ 29 ሰነት ዕልብ 29 አርቡዕ 22 ጁላይ 2026አርቡዕ 22 ጁላይ 2026

ክል አርቡዕ ለትጠ’በዕ ጀሪደት

መዳልያይ፦
- መሐመድ እድሪስ 

ለይኣውት ወአርተዖት
* ዘህረ ዐሊ

* ፋጥነ ኣድም 

ተለፎን፡ 121797/201820 (258)
ፋክስ፡127749፡ ዕ.ሰ.ቡ፡ 247

ተውዝዕ ጀሪደት፡
ተለፎን፡163471-07588045

አትአመሮት፡ 
ተለፎን፡ 125013፡ ዕ.ሰ.ቡ፡ 1284

ተቅሪርተቅሪር
መክሰቲ መህረጃን ኤረትርየ አስመረ 2026ሙሰውረት፦ አኽሊሉ ዘርእዝጊ 

ሳልሕ ዐብዱልቃድር
አብርሃም በየኔ

መህረጃን ኤረትርየ ሰነት 2026 
ዮም 18-ጁላይ ሳዐት 9፡00 
ኣስቡሕ እብ ሓይስ ርኢስ ኢሰይያስ 
አፍወርቂ ትከስተ። እሊ መህረጃን 
እግል ለአግምሎ ክሎም አቃሊም 
ወጠነ መዳሊት ፍረቅ ዓዳት፡ 
ቂሾታት አቃሊም፡ መዓርድ ጽበጥ 
ወከይራት አቃሊሞም ለሸርሕ ጽበጥ 
ለአዳሉ ወሬሐው። እት እለ አምዕል 
እለ እግል ልብጽሖ ህዬ ለኢወደዉ 
ጅህድ ኢህላኒ። ፍሬ ጅህዶም እት 
ሸዐብ እግል ልቀድሞ መህረጃን እብ 
ረስሚ ለልትከሰት እተ አምዕል እግል 

ልርአው እብ አኖካይ ልታከው 
ዐለው። ምን ክል አቅሊሞ ህዬ፡ ቀደም 
ናይ ክስተት አምዔላት ዲብ አስመረ 
እግል ልትጀምዖ አሰተብደው። 
እሊቱ ህዬ ዮም 18 ጁላይ ሰነት 
2026 መህረጃን ኤረትርየ ዲብ 
ሐረት ኤስፖ አስመረ ውዘራእ፡ 
መስኡሊን ጀብሀት ሸዕብየት እግል 
ዲሞቅራጥየት ወዐዳለት፡ ቅያደት 
ዴሽ፡ ሜርሐት ደያነት፡ ዲብ ኤረትርየ 
ለመርከዞም ዲብሎማስዪን ወብዕዳም 
ዲበ ሐድረወ እብ ረስሚ እግል 
ሸዐብ ፍቱሕ ገብአ።
ዮም 18 ምን ሳዐት 7፡00 አስቡሕ 

ፍረቅ ዓዳት ኣቃሊም ዲብ አፍባብ 
መእተዪ እብ አቅሊም አቅሊሞም 
ለትፈናተ አቃሊሞም ወቀውምያቶም 
ለወክል ልባስ ዓዳት እንዴ ለብሰው 
በርጆ፡ ጎሉ ወመርግዶ አጽበሐው። 
ቀውምየት ትግሬ እብ ትልህያታተ 
ዲብ አቃሊም ምግብ፡ ቅብለት በሐር 

ቀየሕ፡ ዐንሰበ ወጋሽ-በርከ ሕድ 
ለሸብህ መሳድረ ወዐራሪገ እንዴ 
ለብሰት፡ አዋልደ ሸሊል ዲብ ልተልሀየ 
ወውላድ እት ጎሉ ወመርግዶ 
አጽብሐው። ቀውምየት ትግርኘ 
ዲብ አቃሊም ምግብ፡ ወግብለት 
ለትፈናተ ልባስ ዓዳተ እንዴ ለብሰት 
ጎሌ ወትሐሌ። ብሌን ዲብ አቅሊም 
ዐንሰበ ለትፈናተ ሐልየት ትቀድም፡ 
ናረ፡ ኩነመ ወብዳዌት ህዬ ዲብ 
ኣቅሊም ጋሽ-በርከ እንዴ ገብአው 
እብ እሙር ትልህያሆም ወደጋዳጎም 
ዝያድ ብዕዳም ቀውምያት እግል 
መትከባት ጋሽ ሰኒ ልትሳረሮ ዐለው። 
ቀውምየት ረሻይደ ዲብ አቅሊም 
ቅብለት በሐር ቀየሕ ወቀውምየት 

ዓፈር ዲብ አቅሊም ግብለት በሐር 
ቀየሕ እንዴ ገብአው ህቶ’መ እብ 
ሐልየቶም ሐነን ልብሎ ወበርጆ፡ 
ቀውምየት ሳሆ ህዬ ዲብ አቅሊም 
ግብለት እንዴ ገብአው እበ እሙር 
ምርግዲሆም በርጆ ወልትሳረሮ 
አጽበሐው። 
እሊ ክእኒ እንዴ ህላቱ ህዬ ሳዐት 

ምጸት ርኢስ ኢሰይያስ አፍወርቂ 
ልታከው ለዐለው ሰብ ሰልጠት 
ሕኩመት ወጀብሀት፡ ቅያደት ዴሽ 
ወዲብሎማስዪን ዲብ ኤረትርየ 
ማን ወድገለብ ናይለ ጽርግየ 
እንዴ ገብአው እግለ ትልህያታት 
ቀውምያት ለዐፉ ዐለው። ሕናመ 
ክም ሱሕፍዪን እቡ ርይሓም ዲብ 
ህሌነ በዐል ጀሪደት እብ ጀሪደቱ 
ወበዐል ራድዮሁ፡ተለፍዝዮኑ 
ወቅርፈት አክባሩ ክል ዎሮ እግለ 
መጃሉ ለገብእ እግል ልሰጅል፡ 
ምስ’ለ ፈረቅ ዲቡ አጽበሕነ። ሳዐት 

ህዬ እግል ኖሰ ተመት ወሓይስ 
ርኢስ ኢሰይያስ እንዴ መጽአ እግለ 
ሪበን በትከ ወዲቡ ለጸንሐው ክልኦት 
ግርዝ መቀዝ እግል ለአከቡቱ 
ዱልያም ለዐለው ወለት ወሕጻን 
እግሎም እንዴ ጠሰ ሪቦን በትከ 
ወመህረጃን እብ ረስሚ ትከስተዩ።
ሰልፍ እብ ፈረዕ ተዕቢኣት ወሐብሬ 

ውዛረት ድፋዕ ወውዛረት እዕላም 
ለትዳለ መዕረድ ስወር ወቀዲም 
ሙምተላካት ውዛረት ድፋዕ ለልርኤ 
ረዋዲ ወብዕድ ኣላት፡ ክሉ እብ 
መትደዋዋር ሐቆለ ገንሐዩ እብ ሱረት 
ናይ ርሑ ዲብ ለውሐት ለዳሌት 
ሱረት ክም ሀድየት ተህየበቱ። 
አሰር እሊ ዲብ ሰለስ ቃዐት ዱሉይ 

ለዐለ መዓርድ፡ ናይ ስስ አቃሊም 
ዐድነ ለለአርኤ አስኩ አሴረረ። 
አቅሊም ቅብለት በሐር ቀየሕ ህዬ 
ንዋይ ከደን እብ ብዝሔ ለህለ ዲቡ 
ክም አዱግ ከደን አምበርሀጋታት 
ወብዕድ፡ ሐርስ ተመር፡ መባኒ 
መዲነት ባጼዕ ወበሐር ለልርኤ 
ብዕድ ዕፊታት እዱሊት ዐለት። 
ክም መከበቲ ሕራብ ጋሸ ህዬ ፍሬ 
ወጠነ ላቱ ተመር እዱልያም ዐለው። 
ለመጻአዮም እግል ልትበረክ ምኑ 
ህዬ ትፈደል ልብሎ አጽበሐው።
አቅሊም ግብለት ህዬ ጽላል ዐባይ 

ዳዕሮተት ክም ከልፍየት ናይለ 
መዕረድ እንዴ ወደው፡ ፈርያት 
ሐርስ፡ ዕጨይ ቃባት፡ አሳር ወብዕድ 
ክም መዕረድ እዱልያሙ ዐለው። 
አቅሊም ዐንሰባመ ለእብ ስሜቱ 
ልሰመው ዐቢ መሓዞም መሓዝ 
ዐንሰበ እብ ውሒዙ ጀራዲኑ ወቃባቱ 
ለለርኤ ከልፍየት ናይለ መዕረዶም 
እንዴ ወደው ምን መሓዝ ዐንሰበ 
ለገምል ጀራዲን አርድ ሐርስ፡ 
መካሪት ምድር፡ ወእተይ አቅሊም 
ላቱ ፈዋኪ ወሐመሊት ቅዱማም 
ዐለው። እግል ሕራብ ጋሸይ ህዬ ምነ 

እሙር ከይራቶም ፉል ቅሉይ እንዴ 
አዳለው እግለ መጽአዮም መጡ 
ወልሀይቦ አጽበሐው።
አቅሊም ግብለት በሐር ቀየሕ ንዋይ 

ከደን እብ ብዝሔ እተ ኣቅሊም 
ለልትረከብ፡ ከይራት በሐር፡ ጅላብ 
ወሰገን እብ ስናዒ ሸክል ለዳሌት 
ምስል ብጥረተ ወደነብረ ክም ህሌተ 
ለመስል ተምሳል፡ አብያት ሰከን 
ወመናበረት ሙጅተማዕ ከምሰልሁመ 
ዓጭሞታት ዓሰ ወዕንቦባታት በሐር፡ 
ዲበ ኣቅሊም ዝሩእ ለህለ ዕጨይ 
ተመር እዱልያም ዐለው።

ጋሽ-በርከ ዔማት አርዛቅ ወጠነ! 
ሐንቴለ ልብል ሸዓር ምን ከዕሌ 
ዕጨይ ዐርኮከባይ ለትሸቀ ጣግያት፡ 
መሻርፍ፡ ጀናቢል ወብዕድ፡ እተ 
አቅሊም ለፈሬ ጅንስ እክል፡ በናነ፡ 
አቡካዶ፡ ግሬን፡ ብዙሕ ፈዋኪ 
ወሐመሊት፡ ለትፈናተ ሸትል ዕጨይ 
ወብዕድ እዱልያም ዐለው። አቅሊም 
ምግብ ህዬ ከዛናት ዲበ አቅሊም 
ለህለ ለለርኤ፡ ለትፈናተ በካት 
ለህለ ጀራዲን ወአርድ ሐርስ፡ ምኑ 
ለልትረከብ እክል፡ ፈዋኪ ወሐመሊት 
ዲበ መዕረድ ቅዱማም ዐለው።
ለካልኣይ መዕረድ መዕረድ ሀዪ 

ናይ አክትበትቱ። እሊ መዕረድ እሊ 
ዶል ትርኤ እክል አይ አክትበት እት 
ዐድነ ኤረትርየ ልትከተብ ክም ሀለ 
ለለርኤ እግል ትዐልቡ ወትሳምዩ 
ብዙሕቱ። እብ ዕሙማይ ህዬ ቃዐት 
እብ ካምለ ዲበ ሽሩዕ ለዐላቱ እግል 
ልትበሀል ልትቀደር። እግል መሰል 
ገሌ ምን ጽበጡ እግል አግሩዝ 
ሀገጊት ወአድጋማት ለልአደርስ። 
እግል ደረሰ ዲብ ተዕሊም ለወጅህ 
ወለሰዴ። ተእሪክ ኤረትርየ ዐድነ 
ዲብ ለትፈናተ ወክድ ለዐለ ለሸርሕ፡ 
ቅሰስ አድጋማት ንዳል ሸዐብ 
ኤረትርየ፡ ቃኑን ቤት-አብ ( ቃኑን 

መዕየ) ከምሰልሁመ ምን ተጃርብ 
ለትፈናተው ዐባዪ ኬትበት እዲነ 
ለተርጀመ አክትበት እግል ንስሜ 
እንቀድር። 
ለሳልሳይ መዕረድ ቂሾት ምህዞ 

ወስናዐትተ። እትለ ቃዐት እለ 
መዕረድ መአሰሰት ተዋብ ንዋይ 
ወዘርእ ሰልፍ ክሉ ለጸንሐካቱ። 
ለመዕረድ  ነቲጀት ሐሊብ ንዋይ 
ዐድነ እብ ሸክል ዝበድ ወፈርማጆ 
እንዴ ትዳለ፡ እበ መአሰሰት ለትሰነዐ 
ዜድ፡ ሳልሰት፡ በስከዊት ወብዕድ 
ከምክም። ከምሰልሁመ መአሰሰት 

ዘርእ ወተዋብ ንዋይ እት ዐድነ 
ዲብለ ትፈናተ በካት ተአፈርዩ 
ለህሌት ኣካል፡  በሃራት (ቀመማት)፡ 
ለትፈናተቨጅናስ ፈዋኪህ ክም ከረ 
ግሬን፡ በናነ፡ ባባዮ፡ ማንጉስ፡ ብርጪቅ 
ወብዕድ ቅድምት ህሌት። 
ዲብ እሊ ሳልሳይ መዕረድ ለህለ 

ከይራት ለበዝሐ ምኑ ስናዐት 
ወምህዞቱ። ገሌ ህዬ አፍላም 
ወሲናማታት ዐድነ፡ ክም መሰል 
ሲነመት ሮመ ወአስመረ ለቀድማሁ 
አፍላም ሚ ክም መስል እግል ዕፌ 
ክሩይ ሀለ። ከምሰልሁመ ስወር 
ረስም እብ እዴ ብዙሕ አሽካል 
ለጻብጥ ቅዱም ሀለ። እምበል እሊ 
ክመ ክል ሰነት ዲብ እሊ መዕረድ 
ምህዞ ወስናዐት ለልትቀደም ዮም 
ዓመትመ ዲብ ወክድ ነድ እሳት 
ሐብሬ ለትሃይብ ወኖሰ ለተአቀስን 
አላት ቅድምት ህሌት።  ለትፈናተ 
ጅንስ ደጋጋት እግል ሐረስታይ ዲብ 
ኣተዮት ፈርያት ሐርሱ ለሰዲ ቅዱም 
ህለ። ብዕድ ምን ዔለ ወባስካት ናይ 
ማይ ድበት ርስሐት ኣው ጨበል 
እብ ጥውር ኣግቡይ ኖስ እብ ቅወት 
ከረህረበት እንዴ ሳሕበት ለትአፈግር 
ማሽን ሐቴ ምን ዲብ እሊ መዕረድ 
ቅዱማት ለህላያተን። ጥውር ቀፎ 
ንህብ፡ ለትፈናተ ሰርጎ እግል አዋልድ 
ኣንሳት ለገብእ ስናዒ ምነ ዲብ እለ 
ቃዐት ቅዱም ለህላቱ።
እት ደንጎበ ዝያረት ርኢስ 

ኢሰይያስ አፍወርቂ፡ ሰብ ሰልጠት 
ሕኩመት ወጀብሀት፡ ሜርሐት 
ደያናት ወዲብ ኤረትርየ ለመርከዞም 
ዲብሎማስዪን አስክ ቂሾት አቃሊምተ 
አተጀሀት። ሰልፍ አቅሊም ቅብለት 
በሐር ቀየሕ ዲብ ቂሾቱ እንዴ ገብአ 
ምነ ናይ አስቡሕ እበ ዘይድ ከብቴ 
ጸንሐዮም። ሐቆሁ አቅሊም ጋሽ-
በርከ እብ ስስዒት ወሕላይ፡ አቅሊም 
ዐንሰበ እብ ጎልየ ወጨፈረ፡ አቅሊም 
ግብለት በሐር ቀየሕ እብ ስስዒት 
ወሕላይ ዐፈር፡ አቅሊም ግብለት እብ 
ለትፈናተ ሕላይ መርሐበ በኩም 
(መጺካለይዶ ክጽበየከ ) እት ልብል፡ 
እት አክር ህዬ አቅሊም ምግብቱ 
ለእግሉ በጽሐው ዲቡ ህዬ ምን ኩሉ 
ቂሾታት አቃሊም ለመጽአ ፍጡር 
እግሉ ትናወለው። ለእብሊ ጀላል እሊ 
ለትከሰተ መህረጃን ኤረትርየ ሰነት 
2026 ምን ዮም ሰንበት ንኢሽ 18 
አስክ ሰምበት ዐባይ ዮም 26 ጁላይ 
ዲብ ሐረት ኤክስፖ አስመረ  እግል 
ሸዐብ ክሱት እግል ለአስምንቱ።

ሳልሕ ገመሳልሕ ገመ

ዐብደለ መ/ዐሊ (መዐልም)

ሰንዐፌ! ፋቀዲቶ ማሌ ወዐማር ዮም!ሰንዐፌ! ፋቀዲቶ ማሌ ወዐማር ዮም!ሰኒን እምበል አትካራም እት 
ትሉሉይ ሄራር ክምሰል ዐለ፡ እበ እተ 
ሔጠተ ቤትነ ስቅልት ለዐለት ሳዐት 
አምሩ ዐልኮ። ዶል ለክሉ መክሉቅ 
እት ሓፋን ረቢሁ እብ ስካብ ገብአተ፡ 
ወለ ኮን ስኩን ወሀዳአት ተወርሱ፡ 
ምነ ለእቡ እክሩር ለዐልኮ ስምጬ 
እተ ካልአይ ስምጬ እግል ዕርፍ 
እት እትበለስ ለእስምዐ ለዐልኮ ክርንለ 
ሄራረ ወቅት (ተከሸ-ተከሽ) (ከሕ-
ከሕ) ለትብል፡ ሕስ አው ጭፍር ክሉ 
ክሉ ምን ደሚርዬ ኢትበዴ። ወእግል 
ፋቀዲቶ ሐንገልዬ እንዴ ፈትሐኮ፡ ሰነት 
ከእብ ሰነተ እት መሐጠት ስልቢያተ 
ወእጃቢያተ እት ዓርፍ፡ ወእበጥር 
እት ዓረ ወእፈናቴ፡ ለትጠየመ ሰጅል 
ሄራር ቀዲም ወሐዲስ እት እባልስ 
ወእቃልዕ፡ ወቅት ሳዐቱ (ለተከሽ) 
ትብል ክርንቱ ክምሰል ገመል ረበዕ 
ገረት እት ለአደውር ወእግል ስመዕ 
ጭፍር አባይ ወፈታይ እት ለአተናሴ፡ 
የም ሄራሩ ወዴ ክምሰል ሀለ አምር።
 እት ክርን ሄራር ወቅት ምን 

ስካብዬ ለቀንጽኮ፡ አናመ እት ፋትሖት 
መክዙን ሐንገልዬ እንዴ ትፈረርኮ 
ስጅላት ቀዲም እግል እቃልዕ መለሀይ 
በዲርዬ ዝክሪያት ንእሼ እንዴ ወዴኮ 
እበይንዬ እተ ለምስልዬ ለህለዉ 
ለኢደልዎ ሰፈር ንቱል እትሄበብ 
ምኖም ዐልኮ!።
አይወ! እት ደንጎበ ሰነት 2026 

ምነ እቱ ዐልኮ ብሮጆክቲ አስመረ 
ባጽዕ እብ ሽቅል ሰፍለተት ጡርቅ 
አስክ አቅሊም ግብለት እት መዲነት 
ሰገነይቲ ዐዲ አንገፎም እግል ሰለአስ 
ወሬሕ እንዴ ጸንሐነ፡ ምን አፈልበ 
አስክ ዐዲ ቀይሕ ናይ ራቅዖት ጽርግየ 
ወዴነ። ሐቆ ክፍለት ወሬሕ ረመዳን 
ህዬ፡ ሐቆ ሼብያይት ሽቅል ምን ሐላይ 
አስክ መዲነት ዐዲ ቀዬሕ ወለ ናይ 
መአሰሰትነ መርከዝ እት ዐዲ ቀይሕ 
ግራነ ሃይባሙ እት ሕነ፡ እት ሕንብረ 
መዲነት ሰንዐፌ አጣፈፍነ። 
አነ እት ዐዲ አንገፎም ሰገነይቲ 

እት አነ ሐንገልዬ ለእቱ እንሸቄ 
ለዐልነ ጽርግየ ልግበእ ወለ ክሉ ለእቱ 
ዐልነ ሽብሃት እት ቃልዖት ስጅላት 
ወቅት ንእሽ ወመልህዮት ስነት ሰበት 
ሸሜኒ፡ እግል ቅሰት (ጥሰት ለእንቤዕ 
ደሚር መሰት) ወእት አማን ለትበኔት 
ወትነዳቀት እግል እክተብ ቀለምዬ 
ደዋቱ እብ ቀዛረት እት ጀብብ፡ 
መክዙን ሐንገልዬ እት ፋቀዲቶ 
ሳልሳይ ወራር እንዴ ትፈረረ እት 
ዐስር ዮም እግለ እት ስስስ ወሬሕ 
ለትከተበት ቅሰት ከተብኮ። እለ 
ቅሰት እለ ናይለ ምስልዬ እበ እቱ 
እንሸቄ ለዐልነ ደርብ ምስልዬ እግል 
መጋብሀት ወራር ብጉሳም ለዐለው 
መልሂት ሰበትተ፡ ቅርደ ወቀጥፈተ 
ሓዚ የሐዜኒ ወአንጎጋይ። በስ ስጅል 
ሰነት 2000 ወለ እቱ ዐለ ፈቀዲቶሁ 
ትእኬ ሳልሳይ ወራር ካፊ ዐለ።
አዜ እት ቅሰት (ጥሰት ለእንቤዕ 

ደሚር መሰት!) እግል እብለሰኩም 
እንዴ ይእገብእ ሐቆ፡ ክታበት ለሀ 
ቅሰት ለሳደፌኒ ክቡድ ዝክሪያት እቱ 
እግል እዋሌክም ምንዲ ሐዜኮቱ። ሕነ 
መርከዝነ እት ሕንብረ መዲነት ሰንዐፌ 
ክምሰል ገብአ፡ ስብሓን አላህ! አነ ምን 
ክታበት ወቅራአት እንጉሊ ጽምም 

ገብአኮ። አይወ! አክለ ኬን ቀረብነ 
አናመ እተ ናይ ብዲር ስጅላት ቱቅኮ 
መስለኒ፡ እቀሴ እንዴ ኢኮን፡ ይእትገሴ፡ 
አተንሴ እንዴ ኢኮን፡ ይእበልስ፡ እብ 
ሐጪር በሊስ ዝክርያቼ ክብደ፡ ወሄራር 
ወቅት ተነተለ እቼ፡፡ መጻግምዬመ 
ክልኦት ሽዑር ሰበት ትሓበረዉ፡ 
ተሐምረገ እቼ።  እተ መደት እለ 
ማሸአለ ወትባረክ አላህ ጭሪት እንዴ 
ኢኮን ወሳፍየት ሕምርገት የዐለት 
ወእብሽክሊት። ላኪን ለእግልዬ እትሊ 
ተየልል እሊ ተካሬ ለዐለት ዛክረት 
ማሌ ወፋቀዲቶ ሰነነ ወመታሊታቱ 
ተ። ዝክሪያት ማሌ ምስል ላእበ 
ብዞሕ ሐናፈል ኢለአታሐዝየ፡ ደአም 
እተ እንዴ ትኣተየመት እት መክዙን 
ፍክር እብ መትደጋግ ተአክበ። ለሰበብ 
ምስለ ወቅተ ለእቱ ጀሬት ሐልፈት 
ሰልቢያተ ወእጃቢያት እግል አግማም 
መሐበሪ እንዴ ገብአት ተነብር።ሰልፍ 
ምጽአቼ ወሐዲርነ እት ሕንብረ 
መዲነት ሰንዐፌ፡ እብሃዘቼ ምን እምበ 
ታሪከ እተ መዲነት ሰኒ ተለወቅኮ፡ 
ለመዓልመ መዲነት እንዴ ትከሐለት 
ወትሰርጌት ክምሰል መርዓት እት 

ክርፍ ዑጢት ዕፈውኒ ትብል ለህሌት 
እትመስል እት ተአክሞምስ ክምሰል 
ርኤኮሀ ሽዑር ፈርሐት ወለውቀት 
ተደቀበኒ። 
እት ላሊ ሰኒ መክረሀት ጽልመት 

ወጥልም ራድፈት፡ ወአምዕል እንስሓብ 
ምን ድፈዕ፡ ስካነ እብ ፈርሀት ወርዕብ፡ 
ምካሪት አርወሐቶም ባዲ ምኖም እት 
እንቱ፡ ምነ ጽልመተ ላሊ መክረሀት፡ 
ተየልል ፈጅር ቅዉይ እቶም እት 
እንቱ፡ ስሬረት ቤተ ቃውየት እት 
መስሎ ለሐልፍኩወ መዲነት ሰንዐፌ፡ 
እበ ሐዳስ ብንየተ ሰኒ ተነሸግኮ። 
ለእጽልምትት ወመሃትል ወመትዋዳይ 
ልትጸበረ ለኪድኩወ፡ መዲነት ሰንዐፌ፡ 
ዐለ፡ እብ ሐዲስ እብ ደም ወለሀበት 
ውላደ እንዴ ተዐመረት ክምሰል 
ጸንሐተኒ ምን ልብዬ ትለወቅኮ። 
አይወ አናመ ዲብ ዐማፍረ ምን 
ሻረክኮ ሰኒ ፈርሐኮ።
አይወ! እት ወቅት ክልኤ ጽልመት፡ 

ጽልመት ላሊ እት ፈጅር ሰአየቱ 
ሐዋኒት፡ ወጽልመት ዌራይ እግል 
ኢናዩ ረአሱ ሐር እት ለሐስቡ እግሩ 
እት ኢሰያደቱ ለከሬ፡ እት መጋዌሕ 
ላሊ 26/05/ ሰነት 2000 ለሆርየ እት 
ወዱ እት ዮም 28/04/1998 ፍሩራም 
ለዐለው ልግበኦ ወለ እተ መደት ለሀ 
እት ስፉፍ ጄሽ ለጸንሐዎም፡ ምነ 
ለኢልትረሰዕ ታእሪክ ለሐድገው 
እግል አግማም እለ ቃልየት ትርበት፡ 
ወምነ ከፈፍል ገሮቦም እብ ምስክነ 
ለትጀጋለበ፡ ክምሰልሁመ አስክለ 
ኢነት ለሀ ለፍርግት ወለ ዑሪት እምር 
ሰበት የዐለት እብ ሽዑር ሕምሩግ ቱ 
ሓልፈ ለዐልኮ። ዝክሪያት ማሌ ወክለ 
ለሓልፈት ሰሩ ለውቀት ወፈርሐት 
ለሐብር እትከ ወሰሩ ሰርቤብ ወሰፈላል 
ካፍለከ። ክለ ዝክሪያት ማሌዬ እት 
መዲነት ሰንዐፌ ሰርቤብ ወሰፈላል፡ 
እስትሽሃድ ወፍርስነት ቱ ለዐለ። 
አይወ! እት ቀበት እሊ መክሩህ 

ሽዑር እንዴ ሐምስቱ ለእትለ መዲነት 
እለ ሐቆ ዐረፈ ረመዳን ለሐወጥኮ። 
ገሌ ስብ አምርዬ ላቶም ወገሌ መሻቂቼ 
አነ ክምሰል መዐልም እትለ መዲነት 

እለ እብ መጸአቼ ክምሰል በክት ዐቢ 
ለርእወ ዐለው፡፡ ሰበቡ እግል መሻዕር 
ክቱብዬ ለአደቅብ ዝክሪያት ምን ዒን 
ዔማት ቅዝር ለተንክር ወጅፈጥ፡  እብ 
ክቱብ ብዞሕ እክተብ ላለአቀድረኒ 
ዝክሪያት ብዲር ወስርቤቡ ለአምሮ 
እዬ ሰበት ዐለው ቱ ከስለኒ።አነ 
ላቱ እብ ድድ ናይለ ናዮም ወገም 
ወናይ ደሚርዬ እንዴ ገብአኮ አዚም 
ወአሽለማላም ሌጠ ከርዐኮ። 
ዝክርያት ተደቀቤኒ!። እብ ሚ 

አንብት ወእብ ሚ እከልስ፡ ሚ እጽበጥ 
ወሚ እጠልቅ፡ እግል ስወ እብለስ፡ 
ወእግል አየ ሕደግ፡ ትቀዌት እቼ 
መስለኒ ክሌሕ ብሌሕ ገብአ ዐብደለ 
መዐልም። ካልእ ሐቴ ይዐለት እግልዬ፡ 
ማን ወገለብ እት አትናውር ክሌሕ 
ብሌሕ ከርዐኮ። ክምሰለ ክል ዶል 
እወድየ ቀለምዬ ሀርስ ወደፍተርዬ 
እት ብርክዬ አተርእስ፡ አጫብዕዬ 
ሐረኮት ቀለም ልትሀኬ ወፍክርዬ ምን 

ዐራበዮት ዝዖታት ልትገሴ፡ እለ እንዴ 
ይእወዴ ወእት ሌሀ እንዴ ይእትዐዴ 
ክምሰል ጀልበት በሰለት አለበ ክመርበየ 
ስሕትት አዜመ እተ ቀዲመት ሓለቼ 
ክሌሕ-ብሌሕ አቀበል ልነጄክም!። 
አሀ! ረቢ ካረዐ ልግበእ ለሓለት እለ 
ክምሰለ እት ዕለት 26/05/2000 
ለዐለየ ሽዑርዬ እት ወቅት ዐማር ዐጄ 
ኤርትርያመ እት በሐር ዝክርያት 
ተሐየጠ እሙርዬ። አነ ዐብዱ ሰመድ! 
ግድም አሳቃርመ አስተብዴኮ። ክሎም 
ለፈዳብያም መልሂቼ ወለእዩሳም አክለ 
ረአውኒ “ዐብዳት ቀደም ግነሕ፡ ሐር 
ኢትትዋልብ” እት ልብሎ ምንዲመ 
መክረውኒ ልብዬ እግል በሀሎም 
ክሩይ የዐለ። 
መዲነት ሰንዐፌ ወለክቡድ 

ዝክርያተ!፡ ተሐት እተ ብሩር 
ገድሞታተ ወለዐል እተ ውቁል 
ርሸመ አድብረ፡ ክሉ ለእንባታተ 
ቃልያም ፍራስ፡ ሴዕ ቆሚየት፡ ብክር 
ወሕደጋት እዴ፡ ጭመር ወፈንተ እት 
ገጽ ገጬ ትባጠረው። ምን እግል 
እስሜ ገብእ ወምን ምን እግል እዘም፡ 
ሐቁቱ ቀለምዬ ምንዲ እብ ፈርሀት 

ደዋቱ ክልስ፡ ወፍክርዬ ምን ዐራበዮት 
ዞዖታት ልትሀኬ። “ኢቀባከ ቀለም 
ወኢናይከ ፍክርዬ፡ ላመ ትትደገም 
ወለተአሸንን ታእሪክ መናቢት እለ 
ቃልየት ትርበት ቱ። አማነትከ እበ 
ትትቀደረከ፡ ሕድትከ ኢትቅበብ 
ወብዝሕትከ ኢትርቀብ ንእሽ እት 
አማን ለአተንከበት አምርተ እግል 
አግማም ፈጅር ሐቆ እት ስጅል ነባሪ 
ገቢል ተአከበት ወትከተበት” እት 
እብል ወምስል አርወሐቼ ሐርበጥ 
እት እትበሀል ትምቡረት ክቱብዬ 
ከሬኮ።
እተ በሀለ መልሂቼ እቱ እግል 

እብለሰ እት ሓዜ ክምእኒ እቤ፡ 
“ቀዲሚት ለኢለአምር፡ አመተ 
ትመጽእ ለህሌትመ ኢለአትዋይን” 
እት እብል እብ ሐዲስ እተ ኢልትከለስ 
ዝክሪያት ማሌ አረይም ወአቀርብ፡ 
ዐልኮ። ሰሩ ለአትስሕቀኒ፡ ገሌሁመ 
ክምሰል እጎኦምም ወዴኒ፡፡ ሰሩ ላተ 

ፍንጌ እለ ወሌሀ እት ዕጺት ጨባብ 
ለሐኔኒ ከእት ትትሃጌኒ፡ ይእበልስ፡ 
እሰመዐከ የአወይን። ኣቤ! በኑ 
ዳግም ቅብላቱ ለበልስ ሰበት አለቡ 
እት ክላሰት ኢበጽሕ። ቀባል እለ 
እተ አትዋይን ለህሌኮ ሓለት እግል 
ይእትዐዴ ለአፈርሀከ፡ ሰበት ገብአ 
ተዐዊዝ ለአትሐዜ። “አዑዙ ብላህ” 
እት እብል ምነ ክል ዶል ለአሻክተኒ 
ለዐለ አምዋጅ ዝክርያት ማሌ እት 
ጌፍ እንዴ ተገሴኮ፡ ለበራኣተ ንእሽ፡ 
ለፈዳብ መታክል ለምስል ሰናት 
ወመልሂት ኤማን ለተዐዴኮሁ፡ 
ላለአገንድል ወለለአሸንን ፍርስነት 
ሐጠር ወስብነት፡ ክምሰል ተሽበሐት 
ገብር ጣይዕ ሞላሁ እብ ሐት ሐቴ 
አትዋርዱ እውዕል ወእትመዬ ዐልኮ 
ወህሌኮ። 
አወይ! መዲነት ሰንዐፌ እግልዬ 

ክምሰል ዐብደለ ናይ ብዞሕ ዝክሪያት 
ተ። ሰነት 1998 ሐቆ ክል ዎሮት ምን 
ዐዱ እተ ለምኑ ሱሮሕ ለዐለ ክፈል 
ጄሹ መጽአ፡ ለአነ ዐልኮ እተ ፈሲለት 
ምን ቭላጆ አስመረ አልዐሴረት ሃልከት 
እት ረአስ መካይን እንዴ ገብአነ 
ሄራር መካይነ አስክ ግብለት እትጅሃት 
እት እንተን ሰር ላሊ እት መዲነት 
ሰንዐፌ ክማም ሐቆለ ገብአነ፡ እተ 
መዲነ እምበል ዎር ዎሮት ባር እብ 
ሙሲቀት ሆህ ልብል ለብዝሐ ስካንለ 
መዲነት እት ስካብ ዐለው መስለኒ፡ 
ክምሰል ጢፍ ሸማል ሐልፍ አበልናሀ። 
ሕናመ እትየትነ እተ መዲነት ክምሰል 
አግረስነ እት እዘን አድሕድ (ጭጭ 
አምበጪጭ) ተበሀልነ። ሰንዐፌ ሐለፍ 
እንዴ አበልናሀ፡ እምበ መጠረ እት 
እዴ ማነ እት ነሐድገ እምባ ሳይም 
ህዬ እት እዴ ገለብ ተዐሮሬነሀ ከሕለት 
ሐንቦከ ለአዜ መሳከብ ፍራስ ጋብአት 
ለህሌት፡ እተ አጭሮረግነ፡ ከእግል 
ስጋደት ድብድብ እግል ንፍገር ገጽነ 
ፎርተ ሰርሐ ወእምበ በሐሰእ ጋንሓም 
እት ሕነ፡ ሐቆ ማይ ጸዐደ በጽሐነ እት 
እዴ ገለብነ ለቃስየት ሖርመት እበ 
እንዴ ትከሬነ፡ እት ጋድም ግቦ፡ እተ 
አፍያተ ሸዐብ እግል ስካብ ነጸጽፍነ 
ፈረሽነ ከየም ስካብ ገብአነ።
እለ ለናይ ሰልፍ ኪደቼ ወረአየቼ 

እግል መዲነት ሰንዐፌተ። ሻሂ 
ኢሰቴኮ እተ ወቡን። ካልእ ዶልመ 
እግል ሰለአስ ወሬሕ ድራሰት ሕክምነ 
እት መደረሰት በለው-ከለው ወአዜ 
መድረሰት ርዌት ትትበሀል ለህሌት 
እተ ሰበት ደረስኮ፡ እግል ሰልፍ 
ዶል ሐቆ ድራሰት ምስል ከረ ወድ 
አለአሚን ዐብደል ለጢፍ ኻልድ 
አልሚን ወዐብደለ ወድ ሐኪም 
ወጃሜዕ መ/ዐሊ ምን መደርሰትነ 
እግል ህጅክ አስክ ገሀወት አልሂላል 
ጀፈር ጃሜዕ ዐቢ፡ አትቀባበልኮ። 
ሀምዬ እተ ወክድ ለሀይ ምን 

ትልህያ ወሆህ ለኢለአረይም ሰበት 
ዐለ፡ ወላመ ተፍሪረትነ ህንቂቢ 
ወጠናግሆት ሰብ ዐዳዋት ምን ስመዕ 
እዝነ እርዩም ምንመ የዐለ፡ ወዐመል 
እብ በያን ምንዲመ ሻረክነ እቱ 
ወእስትሽሃድ ደፈዐነ፡ እግል ገማል 
ወዐማር ንትፈረር ሰበት ዐልነ በርአት 
ንእሽ እግል ትትረአሰዕ ለይአለበ እት 
እንተ ዐለት። 

            ትተላሌ….            ትተላሌ….



መናበረት ለምዶ። እሊ ህዬ ለብዝሔ 
ምስል ነቢር ወለ ህለ አግቡይ 
ጽብጠት አዳም ለአምጽአዩ በንበኑ 
አክላቅ ወኣዳብ ለዐለ እግሉ ምስል 
ወክድ፡ ክም ሐቴ እም ለወልደቶም 
ውላድ ሐቴ ዓኢላት ለአቀብል። 
አስክ ሂገ ናይ ብዕዳም ቀውምያት 
ለአምር ለኢዐለ ሂገ እንዴ ለምደ 
ወምስል ብዝሓም እንዴ ተኣመረ 
ብዙሕ መክሰብ ረክብ። ሰበት እሊ 
ሳወ ክሉ ዲበ ለትከረ ብዙሕ አዳምተ 
ትቀይር ለህሌት። በዲር ናይ ዐድነ 
ሌጠ ነአምር ለዐልነ አዜ ዲብ ክሉ 
ወጠን አዳም እንዴ ወዴነ ዲብ 
ለግስናሀ መለሀይ ክም ለሀሌ እግልነ 
ጋብአም ህሌነ። እብ ፍንቱይ ህዬ 
ለሙደርቢን ናይነ ክም እም ወአብ 
እንዴ ገብአው ሰበት ራዑነ ህቶም 

ብዝሕት ሐምዴ ተስትህሎም። 
እግልሚ ብዙሕ ጠባይዕ ለቡ አዳም 
ዲብ ሐቴ አካን እንዴ ጀምዐው 
ወአክላቅ ናይ ብዙሕ እንዴ ከህለው 
ክም እብ ሐቴ ርሕም ለሐልፈው 
ውላድ እም ሐቴ ገበይ እግል 
ለአጸብጡከ እምበል ሕላሌ ለከድሞ 
ሰበት ቶም።
ሳወ እብ ፍንቱይ ለትትአመር እቡ 

ርዝቀ ህዬ ማይ ቱ። ማይ ናይ ሳወ 
ሰቴከ ምንገብእ ነብረ ኢተትሐዜካኒ 
ማይከ እንዴ ሰቴከ እግል ተዓርፍ 
ትቀድር። እግል ትትሐጸብ ምን 
ተሐዜመ ክም ምራድከ ማይ ህለ። 
ዲብ ማእቶም እንዴ ዐልከ ክም 
አቅበልከ እብ ሰዐይ ሰዐይ ክል 
ነፈር ማይ ዲቡ ልስዔ ከልትሐጸብ 
ወተዕበቱ አየ ጌሰት ኢልአምር ክም 
ኢተዕበ ለአቀብል። ዲብ ሽቅል ለህለ 
ነሻጥ ህዬ ምራየትከ ለሙደርብ 
ናይካቱ፡ ህቱ ዲብ ሽቅል ፈዳብ 
ገብአ ምንገብእ፡ እንታመ ፈዳብ 

እቱ ወክድ ለቀደምነ ለዐለው 
ደውረት ሰበት ጸንሐውነ ዲብ 
ነዳፈት ናይ ቤት ልግባእ ወብዕድ 
ነሻጣት ከአፎ ክም እንወዴ እንዴ 
ትከበተውነ ግሩም ክም ነአምር 
ወደውነ። ሐቆ እሊ ህቶም ጌሰው 
ወግራሆም መድረሰት አሰብዴነ። 
ዲብ መድረሰት ህዬ ሓለት ተዕሊም 
በዲር ለንአምረ ሰበትተ እግለ እግል 
ነአተላሌ ዐለት እግልነ። ናይ ሳወ 
ፍንቱይ ለወድዩ ላኪን ምስል 
ብዝሓም እንዴ ገብአከ ለትደርስ 

ወለ ትዛክር ሰበት ቱ፡ ምን ናይ 
በዲር እንዴ ትፈንተ ወሰኒ ግሩም 
ገብእ እትከ። ላመ ወክድ እብ 
ጀድወል ጽቡጥ ቱ። መድረሰት 
እንዴ አትመምከ ክም መጽአከ 
ትጸባሕ ሐቆሀ ተዐርፍ ምኑ ዲብ 
መዛከረት ተአቴ። ለሀ ከአሰር ለሀ 
ለትሀየበ ወክድ ዲቡ ዲብ ህሌከ 
ህዬ አርድ መሴ። ምን ተዕሊም ህዬ 
ዲብ ተድሪብ ዐስከሪ በጽሐነ፡ እሊ 
ሰልፍ ከአፎ ነፍሰከ ተሐርክ ወነሻጥ 
ትወዴ እቡ ለልአሰብዴ እንዴ 
ነአተላሌ ክሉ ግያስ ዐስከርየት ክም 
ንደረብ ገብአነ።
መሐመድ አልአሚን ሕዱግ ምን 

ሀይኮተ አቅሊም ጋሽ በርከ ለመጽአ 
ህዬ፦ በዲር ክሉ አድጋም ወቅሰስ 
ሳወ እሰምዕ ዐለኮ። ዲብ እለ ክም 
መጽአኮ ለከሰብክዉ ህዬ በዲር 

ሳልሕ ገመዐማርዐማርዐማር

ሳወ፡ መስከብ ዕልም፡ ፈራሰት ወሰብር

መሕሙድ ዑመር ሳልሕ ምን 
ገረንፊት አቅሊም ጋሽ በርከ 
ለመጽአ ቱ። ምን ዲብ ሳወ ልትከሬ 
ለበዲር እብ ህጅክ ወቤለ ቤለው 
ለአምረ ለዐለ ሳወ እንዴ ኢትገብእ፡ 
ምን ቅሩብ እግል ለኣምረ ቅድረቱ 
ክም ዎሮ ዐቢ በክት ልርእዩ። እሊ 
ህዬ ምን ክለ ወጠን ኤረትርየ 
ለመጽአው ውላድ ሴዕ ቀውምያት 
እግል ልትኣር ወምስል ብዝሓም 
ዲብ ዕምር ናዩ ለህለው ከአፎ 
ምስሎም ነብር፡ እብ ዎሮ ሜርሓይ 
እንዴ ትመራሕከ እብ ሐቴ ገበይ 
ትዐይር ወትትፈረር፡ እብ ፍንቱይ 
ህዬ ዲብ መደት ተዕሊም ለዐለ 
አውረሐት ዲብ መድረሰትከ ከአፎ 
ትፈድብ ወመድረሰት ክም ተመት 
ዲብ ተድሪብ ዐስከሪ ከአፎ ትነሽጥ 
ለመስል ፈሀም ብዙሕ ረከብኮ ምነ 
ልብል።
መርዋን ሙሰ ሐስን ምን መዲነት 

ከረን አቅሊም ዐንሰበ ለትከረ ህዬ፦ 
አነ ዲብ ሳወ እመጽእ እት ህሌኮ 
ዎሮ ነፈር እት አነ መጽአኮ፡ አዜ 
ላኪን ስዕ ነፈር እንዴ ገብአኮ 
እፈግር ህሌኮ። ዲብ ሳወ አወል 
ለትረክቡ አምር ውሕደት እንዴ 
ወዴከ እብ ሕበር ምስል ከአፎ 
ትሸቄ፡ ምስል ክሎም ጀማዐትከ 
ከአፎ ትትኣመር፡ ክም መሰል ዲብ 

ሐቴ ስርየት 150 ነፈር ገብኦ ምስል 
ሰበት እንሰክን፡ ሐመምከ አው ገሌ 
ገብአከ ምን ገብእ እሎም ክሎም 
ቶም ለልትሰእሎ ምንከ። በዲር 
ዲብ ዐድ እንዴ ህሌነ ለገብአ ምን 
ሳድፈከ ዋልዴንከ ወየምክን ሐውከ 
ልትሰአሎ ምንከ፡ አዜ ላኪን ዲብ 
እሊ ብዝሓምቶም ለልአህተምሞ 
እብከ። ምስሎመ አስክለ ሙደርቢንከ 
እንዴ መጽአው ልትሳእሎ ምንከ። 
ማእቶት ህለ ምንገብእ ለትዐርፉከ፡ 
ሐምመካ ምንገብእ አስክ ሕክምነ 
ለአበጽሑከ፡ ለገብአት ሰዳይት ምን 
ተሐዜ በጥሮ ምስልከ ሰበት እሊ 
ሳወ ሰኒ ጥዕምተ። ሳወ ዲበ ትከሬነ 

መሐመድዑመር ሳልሕ 

መሐመድአልአሚን ሕዱግ

መርዋን ሙሰ

ናስር ዑስማን

ሙሰውረት፡ ክብሮም ጸሃዬ
 አብርሃም በየኔ

እብ መናሰበት መድሐራት 38ይት ደውረት ክድመት ወጠን፡ 
መልህያምነ መሐመድ እድሪስ መሐመድ ወሳብሪን መሐመድስዒድ 
ዲብ ሳወ ምስለ ተዕሊሞም ወተድሪቦም እንዴ አትመመው ልደሐሮ 
ለዐለው ሸባብ ለወደወ መቃበለት ተ ዮም ዲብ እሊ በርናምጅ እዱልያመ 
እግልኩም ለህሌነ። ቅራአት በኪተት ዲብ እምብል እተ መውዶዕ እግል 
ነዐዴኩም።

ለሐያት እለ እነብር ዐልኮ ብዙሕ 
ርትብት የዐለትኒ ወሀውየት እበ 
እሽዕር የዐልኮኒ። ዲብ እለ ክም 
መጽአኮ ላኪን ሃውየት ሚተ ወአስክ 
አየ እገይስ ህሌኮ እግል እፈርግ 
ቀደርኮ፡፡ እግልሚ በዲር እገይስ እቡ 
ለዐልኮ ግያስ ርቱብ ኢዐላኒ፡ ዲብ 
እለ ክም መጽአኮ ላኪን እብ ቃኑን 
እንዴ ትመራሕኮ እገይስ ሰበት 
ህሌኮ ወክጄ ምኑ እግል አስተፊድ 
ቀደርኮ። በዲር ወክጄ ርቱብ 
ኢዐላኒ። አዜ ደቂቅ እብ ደቂቅ 
ወሳንየት እብ ሳንየት ክም አስተፊድ 
ምነ ጋብእ ህሌኮ። በዲር ደረሰ 
ዲብ ካልኣይ ደረጀት ክም በጽሐከ 
ተቅይር ተአመጽእ ለብሎ እሰምዕ 
ዐልኮ። ምናተ ለተቅይር እብ አማን 
ዲብ ካልኣይ ደረጀት እንዴ ኢገብእ 
ዲብ እለ እት ሳወ ለትሓልፈ ናይ 
12 ፈስል ወተድሪብ ዐስከሪ ሰነትቱ 
ለህለ። በዲር ዋልዴነ ድረሶ ልብሎነ 
ወታብዖነ ምናተ ክም እለ እብ 
ቃኑን እንዴ ትመራሕነ እንገይሱ 
ለህሌነ እግል ልግባእ ኢቀድርኒ። 
አስክ ዲብ ድራሰት ሓምቃም እት 
እንቶም ለመጽአው ዲብ እለ መጦር 
ፈዳብያም ዲብ ገብኦ ትርእዮም፡ 
እሊ ህዬ ለመራቀበት እብ ወክድ 
ወዶር አግቡይ ማርሒት ናይለ 
ሙደርቢን መዐስከር ሳዋቱ።
ናስር ዑስማን አስክ ሳወ ክም 

ከረ ምስል ብዝሓም ብዙሕ 
አክላቅ ለቦም ክም ተኣመረ እብ 
ክእነ  ሸርሕ፦ ዲብ ሳወ ምስል 
ብዝሓም ሰበት ሰክን ኣዳብ ናይ 
ብዝሓም ተአምር ገሌ ስካብ ለፈቴ 
ወገሌ ምን ጠቢዐቱ ክልዶል አጊድ 
ለልሐሶሴ ሳድፉከ። እሎም ህዬ 
ክሎም ዲብ ሐቴ ከጥ ለአቱ ለስካብ 
ፈቴ ለዐለ አስረ ጀማዐቱ ለአጊድ 
ለሐሶሱ ገብእ ወምስሎም ቅንጸት 
ልደረብ። ክምሰልሁመ አምር 
ናይ ሽቅል ለኢዐለ እሎም ህለው፡ 
እሎምመ መለሀዮም ሸቄ ክም 
ልርእዉ ክምሰልሁ እግል ልግብኦ 
መጦሩ ክም ሸቁ ወለአትዐሩፉ 
ልትለማመዶ። ሐቆሀ ህቶመ 
ፍቲ ወአምር ሽቅል ከስቦ ወዲብ 
ሽቅል ፈዳብያም ገብኦ። ሓለት 
እጅትማዕየት ለኢዐለት እሎም ህዬ 
ወብዙሕ ሂገ ፈቱ ለኢዐለው ዲብ 
ሳወ ክም ትከረው እጅትማዕይን 
ገብኦ ወምስል ብዝሓም ፍቲ 
ወመሐበት ከልቆ ወናይ ሕበር 

ገብእ። ሰበት እሊ አሰረ ቀደምነ 
ለጸንሐውነ ሙደርቢነ ወሙራዕይነ 
እንዴ ጸበጥነ ክሉ አክላቅያት 
ንትዐለም። ሳወ ኣወል ነፍስከ 
ክም ትረፍዕ ገብእ። ሰልፍ ዐራት 
ለእተ ሰክብ እግለ ግሩብ ተአነጽፍ 
ወተአሰኔ አሰሩ ነፍሰከ ወቤትከ እብ 
ነዳፈት ክም ጸብጥ ገብእ፡ ቅንጸት 
አስቡሕ ትለምድ፡ ዲብ መድረሰትከ 
እግል ትፈድብ ብዙሕ ናይ ዛከሮት 
ለመድ ጠውር። እብ ሰበት ሽቅል 
ሐበት አምር ለኢዐለ እግልካመ ዲብ 
ሽቅል ፈዳብ ገብእ። በዲር እብ ከም 
ሒለት ቀንጽ ለዐለ እብ ሐቴ ሰፋረት 
(ፊስከት) ቀንጽ። ዲብ ኣክር ህዬ 
ኩሉ አዳም እንዴ ለምደ እምበል 
ፊስከት እተ ሳዐቱ ዲበ አካን ሰፍ 
ለጸብጥ እተ አካን በጽሕ ወስፉፉ 
ጸብጥ። እብሊ ሳወ ንዛምተ አዳም 
ህዬ ንዛም ረአ ምንገብእ ወእብ 
ንዛም ጸበጠ ምንገብእ አሰረ ንዛም 
ለኢገብእ ኢህላኒ። እሊ ለመድ 
እሊ ህዬ ሰነት እብ ግዲደ ሰበት 
ትማርሱ ክም ለመድ ሰብቅ እትከ። 
ምን ሳወ ክም ፈገርከመ እግሉቱ 
ለአተአተላሌ። እሊ ህዬ ለደረሰ ዲብ 
ነፍሶም ልሽዕሮ እቡ ወክም ለመድ 
ለጸብጠዉ ክምቱ ለሓኩ።
እት አክር ሳወ እም መድረሰትተ 

ዲብ ልብሎ፡ ግራሆም ለመጽኦ 
እግሎም ለልቡለ፡ ሳወ ክሉ ሐያት 
ተ፡ ሰበት እሊ ምን ቅሩብ ክም 
መጽአኩመ እግል ትድለዋቱ። 
ሚዶል ንትከሬ እንዴ ትበው 
ሌጠ እብ መትከራይኩም አስክ 
ሳወ ሕሰቦ። ዲብ ኣክር ህዬ ክም 
ሐው እንዴ ገብአው ምስል ነቡሩ 
ለህለው መትፈንታይ እብ ዎሮ 
እንክር ወእብ ዎሮ እንክር ህዬ 
ዲብ ተክሪጅ ብጽሐቶም ፈርሐት 
እንዴ ትሰምዖም ለእም ዕልም ሳወ 
ለአምለከቶምቱ ዕልም፡ አደብ፡ 
አክላቅ፡ ፍቲ ወሀውየት ወጠን 
እበ ዲብ ልትሐበኖ እግል ልንበሮ 
ክምቶም እግል ሳወ ገለድ እት 
በይኦ ልትሳርሖ ምነ ክም ህለው 
መድሖ። ሳወ ክሉ ተቅይር ናይ 
ሐያት ተ። ሳወ ተጠውርተ፡ ሳወ 
ተቀድምተ፡ ሳወ ተዕሊም አከዳሚ 
ወሐያት እብ ሕበር ለተአመልክ፡ 
መስከብ ፍራስ ወፈራሰት ተ። 
ሰበት እሊ ክእኒ ለመስል መስከብ 
እግል ትክሰብ ምኑ ክም መጽአካሁ 
እብ ሰብር እግል ትትገሴ እቱ ህለ 
እግልከ ልብሎ።

መሐመድ እድሪስ

ጋራት ፈደራልያይ እት ሰነት መትዐዳይ ምን ተድለ እት አስፍሀ 1955 – 1956
መፍሁም ሕኩመት 

አሜርከ

እት አክትበት ኢንትፈናቴ ወፈደሬሽን 
- ምን ማትዬንሶ አስክ ተድለ ክመ 
ሽሮሕ ሀለ፡ ኤረትርየ ምስል አቶብየ 
እብ ፈደሬሽን ትትቀረን እት ህሌት፡ 
እብ ምራድ መነዘመት መጅልስ 
ቅራን እንድኢኮን፡ እብ ምራድ 
ወሕርያን ሸዐብ ኤረትርየ ይዐለ። 
ፍንጌ ኤረትርየ ወአይአ ለትከለቀት 
ዕላቀትመ፡ ቃኑን ወፈልሰፋት 
ለልትከበተ ተርጀመት ፈደሬሽን 
ጻብጠት ይዐለት። እለ ተርጀመት 
እለ እግል ትጽበጥ ህዬ ምን ቀዳሞም 
ለሕኩመት አሜርከ ለትመርሖም 
መከጥጠቱ ወመተርጅመቱመ 
እሙማመ ይዐለው። ኤረትርየ እት 
አቶብየ ክምሰል ሐቴ አርወሐተ 
ለተአትመቃሬሕ ውሕደት (Au-
tonomous) ሐንቴ ምልክ አክሊል 
አቶብየ፡ ለሳረት ተ፡ ሕኩመት 
ሕረት ሕስብት ይዐለት። አርወሐተ 
ናይ ሐኪም (Autonomy)፡ ሐቀ 
ወሰልጠተ ህዬ ምን መትዐማም 
እብ አቶብየ እግል ትካፌሕ ልግበእ 
ወእት መነዘመት መጅልስ ቅራን 
እግል ትጥረዕ ለለአቀድረ ባብ ኢኮን፡ 
ምስጤረትመ ጸባብ ሃይበ ይዐለ።
እለ እግል ኤረትርየ ህይብት ለዐለት 

አካን (ሐዞት)፡ ሐዋኒት ወኢዋድሐት 
እብ እማሚብ ለክጥጥት፡ እተ ዕላቀት 
ፈደራልየት ሚ ለመስል መሻክል 
እግል ትክለቅ ክምሰል አንበተት፡ 
እግል ናይ ሕኩመት አቶብየ እት 
ኤረትርየ ለዐለ ናይ ንጉስ-ነገስት 
እንደራሴ ከፎ ለመስል ናይ ሓበሮት 
በክት ክምሰል ከልቀ፡ መጅልስ 
ኤረትርየ ቅብላት እሊ መትአታታይ 
እሊ ሚ መቃወማት ክምሰል ጀረበ፡ 
መነዘመት መጅልስ ቅራን ወለአርበዕ 
ድወል ዐበዪ እግል ቀድየት ኤረትርየ 
ወሐቅ ሸዐበ ክምሰል አምሸሸየ 
እግሉ፡ እት ደንጎበ ህዬ አወላይ ርኢስ 
ሕኩመት ኤረትርየ ለዐለ ደጀዝማች 
ተድለ ባይሩ፡ ብድሆ ናይ እሊ ክሉ 
ተየልል ግምጩይ እንዴ ገብአ እብ 
ሰበብ ጥርዓን አንፋር መጅልስ ወእዴ 
ሕብዕት ናይ ሕኩመት አቶብየ ምን 
ሰልጠቱ ክምሰል ትወርከ፡ እት ክታብ 
ፈደሬሽን - ምን ማትዬስኖ አስክ 
ተድለ እብ ፋዬሕ ሽሮሕ ሀለ።
ዮም 8 ፈብራይር ሰንት 1956፡ 

ፈሬዕ ሕስር ካርጅየት አው State 
Department፡ “ናይ አቶብየ 
ወኤረትርየ ፈደሬሽን ተቅሪር ሄራሩ” 
አው “The Eritrean Ethiopian 
Federation – A progress Re-
port” (እትሊ ክቱብ እሊ ተቅሪር 
ስለለ አሜርከ 1956 እት ልትበሀል 
ለልትሀደግ) ለልብል ክቱብ እፍጉር 
ዐለ።
እሊ ተቅሪር እሊ በክት ፈደሬሽን 

ኤረትርየ ወአቶብየ አስክ ዘዋል 
ክምሰል አሽከተየ እብ ገበይ ዋድሐት 
ሰበት ሸሬሕ፡ ወኪል ናይለ እተ 
መደት ለሀ ደመይን ሕቁቅ ኤረትርየ 
እንዴ ገብአየ፡ “ፈደሬሽን” ለቀረረየ 

ሕኩማት-ወእብ ፍንቲት፡ አሜርከ፡ 
ብሪጣንየ ወፈረንሰ - ለዐለ እግለን 
ፍክር እግል ልትነሰእ ቀድር። 
“አቶብየ ምን ሒን እት ሒን እግል 
ፈደሬሽን ትሻርፉ ወትጋምሙ እት 
ህሌት፡ ምጅተመዕ እዲነ ሚ ወዴ 
ዐለ?” ለልብል ሰኣል ሰበት በልስ እነ 
ህዬ፡ እግል እሊ ክቱብ እሊ እንዴ 
አቆሬነ እግል ንህደጉ ወንብሐሱ ቱ።
እሊ ልትበሀል ለሀለ ተቅሪር፡ እት 

ሰነት 1956 እብ ሳብተት እግል 
ሕኩመት አቶብየ ለነፍዐ አው ምራደ 
እግል ቲዴ ለአቀዱረ ሰለስ ጋር እንዴ 
ሰመ ቱ ፈሰሮቱ ለእንቡት። ለጋራት፡
1.	 ሕኩመት አቶብየ ናይ 

ፈደሬሽን ሰልጠተ ሰኒ እንዴ አርሐበት 
እንዴ ፈሀመተ፡ እግል ጾር ወሐዞት 
ሕኩመት ኤረትርየ ላቱ ጋራት፡ 
ድራሰት፡ ዓፍየት ወሒለት ፖሊስ 
ዋረቱ ህሌት። 
2.	 አቶብየ፡ መጣልባይ 

ሕብረት ላቱ (አስፍሀ በህለት ቱ) 
ርኢስ ሕኩመት እትሕሪት ህሌት።
3.	 አቶብየ እት ኤረትርየ 

የም-አለቡ ዴሽ እንዴ ኣቴት፡ 
ጀረይድ ኤረትርየ ወሜርሐት 
መትቃውመት ስያሰት እንዴ ዐመት፡ 
እግል ፈደራልያይ አብያት-ፍርድ 
መሻቀዪሀ (አቶብየ) ትወድዩ ህሌት። 
ኤረትርየ ምን ክሉ ለሰልጣተ ምንመ 
ኢትትሐረም፡ ናይ ከርስ መትቃውመት 
መጃሜዕ፡ ናይ መትቃዋም ጀርቤታት 
እግል ለአትበግሶ እቱ ለቀድሮ ወቅት 
ክሉስ ሀለ።
እሊ ናይ ስለለ ክቱብ፡ ለአግደ 

ምራድ ሀይሌስላሴ፡ ኤረትርየ ሐንቴ 
ምልኩ እንዴ ኣተ፡ ሰልጠቱ እተ 
ተሐምቅ እቱ ከፈፍል አቶብየ ምልኩ 
ክም አስበቶት ሰበት ለሐስበ፡ ሕርየት 
ኤረትርየ እግል ትዳይም ለሐዜ 
የቤለ። እርትርዪን ህዬ እሊ ጋር እሊ 
ለአሙሩ ወፍገሪቱ ፈርህወ ዐለው። 
ኤረትርየ ህዬ እት ልብል ለአተላሌ 
እሊ ናይ ስለለ ተቅሪር፡
እትለ መደት እለ ቅዋት መትጃግራይ 

ለክርዱነ ጀዚረት ኢሳክበት እግል 
ትትሐሰብ ትቀድር - እበ እንክር 
ለዎሮት፡ ምልክ ሻምል ለተሐዜ 
አቶብየ ወእበ እንክር ለብዕድ ህዬ 
እበ ምራድ ሕርየት ለቦም እርትርዪን 
ለለዐጁበ ሶዳን ሕርርት ወእት 1960 
እግል ትትሐረር ላቱ ሶማል ክብት 
ህሌት።
አቶብየ እሊ ቴለል እሊ ልበ ከርዩ 

ይሀለ። እግለ ሽወ ለመስከቡ ሕክም 
አቶብየ ለኢራድያም ወልብረኮ እግሉ 
ለኢፈቱ ገበይል ኦጋዴን፡ ጎጃም፡ 
በጌምድር፡ ወትግራይ፡ ሓለት ሕርየት 
ኤረትርየ ተእሲር እግል ቲዴ እቶም 
ሰበት ትቀድር፡ ህቶምመ ሕርየት 
ጣለቦቶም ኢተርፍ። እሊ ህዬ ልብል 
ለተቅሪር እብሊ ለተሌ ልትሸረሕ፡
(አወላይ) ድድ ዐሚም አምሐረ እት 

መካትብ አቃሊም ለዐለት መቃወመት 
ናይለ አምሐረ ለኢገብአ ገበይል 
አቶብየ፡ (ካልኣይ) (ሕኩማት ካርጅ) 
ጀላብ እግል ልትዐጀቦ፡ ላድምሚነ 
አስክ ለዝያደት ለበ ዓስመት (አዲስ-
አበበ) ትግዕዝ ህሌት ለልብል ሽዑር 

ናይለ ደረይብ ብዞሕ ለደፌዕ 
ደዋይሖታት፡ እተ ክምሰልሁመ፡ 
(ሳልሳይ)፡ መቃወመት ናይለ ቀደም 
እለ ጸንዒት ለዐለው ጼዋታት 
ወከኒሰት እግል ተቅዪር ዘበናይ።7 
ምን እሊ ክሉ፡ ለተቅሪር፡ እግለ 
ናይ ኦርቶዶክስ ከኒሰት መቃወመት 
ዝያደ ዐውል ሀበየ። ሰበቡ ህዬ እት 
አቶብየ ሕኩመት ወከኒሰት ተወህዶ፡ 
ዎሮት ገሮብ ጋብኣት ሰበት ዐለየ፡ 
ለከኒሰት እት ሰልጠት መትጃጋር 
ለሳረት ተ፡ ናይ መንፈስ መአሰሰት 
ጋብአት ይዐለት።  እተ ናይ ዘበናት 
ብዞሕ ተእሪክ አቶብየ ህዬ ናይ ኖሰ 
አብሳር መትነዛም ወውሕደት ሰበት 
አጠወረት፡ እት ጨቂጥ ወመሊክ 
ናይለ ትፈናተ ገበይል ወጀሃት 
አቶብየ፡  ሴድየይት ናይለ ሕኩመት 
ዐለት።
ክእናመ ልግበእ እንድኢኮን፡ 

ናይ እቅትሳድ ወስያሰት ሰልጠት 
ከኒሰት ተወህዶ፡ ምስል መጽእ፡ 
ንዛም እቅጣዕየት ሰበት ልትጻበጥ፡ 
ሕኩመት ሀይሌስላሴ ኣመቱ ለዐለት 
ገሌ ተቃዪር - አንበቶት ድርሰት 
ዘበነይት፡ ጠወሮት እቅትሳድ ዘበናይ፡ 
አንበቶት ንዛም ደረይብ ምርኩዝ፡ 
ወለመስሉ እግል ለአፍረሀ ወድዱ 
እግል ትብጠር ላዝም ገብአ።9 
ምን እሊታት እንዴ ትበገሰት 
አግደ መትቃውመይት ፈደሬሽን 
ኤረትርየ ወአቶብየ፡ ወመአይደይት 
መትሓባር ሻምል፡ ከኒሰት ኦርቶዶክስ 
ግብአተ ኢለአትፈክር። እሊ እተ 
ተሌ ምዕራፋት ምስል ወራታት 
ኦርቶዶክሰይት ከኒሰት ኤረትርየ እብ 
ዓመት፡ ወነሻጣት ስያሰት ወዋይዲባት 
መልኣኬ ሰላም ዲሜጥሮስ 
ገብሬማርያም ህዬ እብ ፍንቲት እት 

ልትቃረን እግል ልትሸረሕ ሰበት ቱ፡ 
መውዶዕ ምህም እንዴ ገብአ ጽቡጥ 
እግል ልጽነሕ ቡ።
እትለ መደት ናይ መትዐዳይ 

ሰልጠት ምን ተድለ እት አስፍሀ ህዬ 
ሕኩመት አቶብየ እት መትሓባር 
ሻምል ለለአርቅ እሊ ለተሌ ንቀጥ 
ትቀድም ዐለት።
- ምን ከርስ ኤረትርየ ክምሰል 

ከረ ከኒሰት ተወህዶ ለመስሎ ጀሃት 
መትሓባር እት ጠልቦ ጀሩሰ ክምሰል 
ዐለው፡
- እብ ኤረትርየ እንዴ አበለ እት 

አቶብየ ወመንጠቀት ምፍጋር-
ጸሓይ ምግበይት እብ ዓመት እግል 
ለአማድድ ለለሐዜ ሕየል እስላም 
መንገአት እግል ኢልርከብ እግል 
ክርዐት፡
- ፈደሬሽን አትመቃርሖቱ ውጡይ 

ለኢገብአ ምን ካርጅ ለትቀሰበ ጾር 
ሰበት ቱ፡ ወምራድ መትሓባር ለጠልቦ 
ሰብ-ከበሰ እት ወግም ሰበት ኢለኣቴ፡
- ለገብአ ምን መትሓባር ወኬን 

ላቱ ንዛም፡ አባያም አቶብየ እግል 
ልጽቦጡ ለረቅቦ ወሀግቶ ባብ (Polit-
ical vacuum) ሰበት ከልቅ፡ አቶብየ 
እሊ መናግእ እሊ እግል ትዳብእ 
ዋጅበ ወመስኡልየተ ሰበት ቱ፡
እሊ ናይ ስለለ ተቅሪር፡ አደሐ-

ጸዕደ ክምሰለ ወድሑ፡ ሕኩመት 
አሜርከ እብ ክሱስለ ናይ አቶብየ 
ፍክር መትሓባር እብ ሳብተት ደሌ 
ዐለት። ፈደሬሽን ክልኢተን ለድወል 
- አቶብየ ወኤረትርየ  - ለትሸነሀያሁ 
ወጠልበያሁ ምንመ ኢለዐሌ፡ ለሔሰ 
ሐል እንዴ ትቤ አሜርከ ትከበተቱ። 
ሕርየት ላተ፡ ልብል ለተቅሪር፦ ሐቴ 
“ትንክበ ዔማታት ካርጅ” ላተ “አዳም 
ለሻቅሀ” (Artificial) ደውለት እንዴ 

ከልቀት፡ አቶብየ ወጥልያን ወመን-
ኣመረ መስር ወብሪጣንየ ለልትናዝዐ 
እተ ኤረትርየ ወገብአት። ፈደሬሽን 
ህዬ፡ ፈክ-ሕምቁ ምን ብቆት ሰብ-
ካርጅ ለለአነግፍ ወሞላድ ገሌ ለቡ 
ገበይል ለለሓብር፡ መትዐማም እብ 
አሮበ ለሸንክ፡ ክምሰልሁመ እግል 
እርትርዪን ሐቅ ማርሒት ከርስ 
ለለሀይብ ወመሻርከት እት ነሻጣት 
ሕኩመት ውቁል ለደምን እግሎም. . 
. በክት ከልቀ።
እሊ መፍሁም እሊመ ለዐሌ እንድ-

ኢኮን፡ ሕኩመት አሜርከ ፈደሬሽን 
እግል ትዕቀብ ልግበእ ወእግለ 
አቶብየ ለኢሰትረቱ ምራድ ከዪድ 
ፈደሬሽን እግል ትክረዕ ለገብአት 
ምስዳር ናይ ንስአት በገስ ኢወዴት። 
ምን ብሪጣንየ ልግበእ ወፈረንሳመ 
እለ ለትመስል ምስዳር ናይ ነስእ 
በገስ ኢትረአ። ምን ክሉ ለትኬለመት 
ህዬ፡ መነዘመት መጅልስ ቅራን ተ። 
ለአግደ መተግብራይ ናይ ዕላቀት 
ፈደራልየት ኖሰ እት እንተ፡ ሜርሐት 
ናይለ መነዘመት እግለ ልኡክ 
ፍንቱይ ናይ መስኡል መነዘመት ዳግ 
ሃመርፊልድ እንዴ ገብአ፡ ምን ሰነት 
1952 – 1954 ለከድመ ኣርተር 
ሪድ ለልትበሀል ወድ ከነደ፡ እብ 
ክሱስ ንየት አቶብየ እግል ከዩድ 
ፈደሬሽን ለሓለፈየ መታብዐቱ (ናይ 
አትደገጎት ክቱብ) ሰበት አምሸሸው 
ምኑ ወእንክር ሰበት ከረዉ፡ እግል 
ሕኩመት አቶብየ በክት ሰኒ ወምንክብ 
ፋዬሕ ፈትሐ እግለ።  ክሉ ለምን 
ሰነት 1956 አስክ ሰነት 1962 እት 
ረአስ ኤረትርየ ለገብአ አፍዓል ዐገብ፡ 
እትሊ ኢመትሐሳር ምጅተመዕ እዲነ 
እት ምስተቅበል ኤረትርየ እንዴ አተ 
እግል ልትርኤ ቡ።

ኩልየት ሀንደሰት ማይ-ነፍሒ፡ 297 ደረሳይ 
እብ ዲግሪ ወዲፕሎም አድሐረት

ኩልየት ሀንደሰት ወቴክኖሎጂ 
ማይ-ነፍሒ፡ ዮም18 ጁላይ 19ይት-
ኢነተ ዲብለ ወዴቱ  መድሐራት፡ 
25 ምእታይት አንሳት ለብእቶም 
297 ደረሳይ እብ ዲግሪ ወዲፕሎመ 
አድሐረት።
እብ ዲግሪ ለትደሐረው - እብ 

መጃላት ሀንደሰት ሐርስ፡ ሀንደሰት-
ቀመም፡ ሀንደሰት መደንየት፡ ሀንደሰት 
በሐር፡ ሀንደሰት ሜካኒክ ወሀንደሰት 
ተዕዲን፡ እብ ዲፕሎም ለደሐረው 
ህዬ እብ መጃለት ቴክኖሎጂ አፍዓል 
ኮምፕዩተር፡ ቴክኖልፕጂ አላት 
ኮምፕዩተር ወሸበካት፡ ቴክኖሎጂ 
ኤሌክትሮኒክስ፡ ክምሰልሁመ ቴክኖሎጂ 

ተዕዲን እቡ ድሩሶም ታብዐው።
ናይ ሕሽመት ዐዙመት ለገብአት 

እግሉ ወዚር ብናእ አሰይድ አብርሀ 
አስፈሀ ዲብለ አስመዐየ ከሊመት፡ 
ሕኩመት ወሸዐብ ኤረትርየ፡ ርዝቅ 
አዳም- ዐሙድ መርከዝ ተጠውር 
ወጠን ክምቱ ፈሀም እንዴ ረክበ፡ 
ለናስብ መጃል ደሪስ ወአድረሶት 
እንዴ ትፈትሐ ፊራሮ-ገዛፍ ወዱ ክም 
ህለው እት ለሐብር፡ ደረሰ ራክባሙ 
ለህለው ድሩስ እብ ጅህድ ዛይድ፡ 
ተርኪዝ ወፈልሰፈት ዲብ ለትወቀለት 
ደረጀት እግል ልብጽሖ እግል ልክደሞ 
ትፋነ።
ዐሚድለ ኩልየት ዶክቶር አርአየ 

ዘርኣይ ህዬ፡ ለአምዕል ዲብ ለትወቀለት 
መስኡልየት ለትዐዴ ክምተ እንዴ 
ሸርሐ፡ ሄራር መድሕረት ዲብ ረበዮት 
ፈዛዐት ዐቅል፡ ብንየት ሀንደሰት-
ዳይመት፡ ክምሰልሁመ ከደማት ምህነት 
ሂበት ዲብለ ልብል ሰለስ እስባት ክም 
ልተንከብ አፍሀመ።
ወኪለት መድሕረት እብ ተረተ፡ 

ለአምዕል፡ ሩእየቶም ወናይ ምህነት 
መቅደረቶም ዲብ ክድመት ወጠን 
ወመጅተማዕ እግል ለአውዑለ ገለዶም 
ለልኣጀድዶ ዲበ ክምተ ሸርሐት።
ዲብ ደንጎበ፡ ዲብ ድሩሶም ፈዳበት 

ለአርአው መድሕረት መዳልየት 
ተሀየበው።



66ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025 66ገጽገጽ1919ይትይት ሰነት ዕልብ 29 ሰነት ዕልብ 29 አርቡዕ 22 ጁላይ 2026አርቡዕ 22 ጁላይ 2026

መህረጃን ኤረትርየ 2026

ስወር



ሐርስ 
ወሙነትፍሬ-ካድም

አድም አብሐሪሽ

77ገጽገጽ1919ይትይት ሰነት ዕልብ 29 ሰነት ዕልብ 29 አርቡዕ 22 ጁላይ 2026አርቡዕ 22 ጁላይ 2026

እብ ውዛረት ሐርስ ለልዳሌ ዓሙድእብ ውዛረት ሐርስ ለልዳሌ ዓሙድ
ቅዘእ ለበ ሙነት፡ እግል ክሉ ወእት ክሉ!ቅዘእ ለበ ሙነት፡ እግል ክሉ ወእት ክሉ!

ሐረስታይ መልኣኬ ቀለታ፡ በዐል ተጃርብ ብዞሕ

ሐርስታይ መልኣኬ ቀለታ 
ዎሮት ምነ እት ተዋብ ሐ ሐሊብ 
ለከድሞ ሐረስቶት ቱ። ተረርፍ 
ዐለፍ፡ ጨፌዕ ወሽን ሐ እንዴ 
ሐባበረ በዲር ጣቀት ለሸቄ 
ፈዳብ ሐረስታይ ቱ። ህቱ ነፈር 
ምስኩናም ምሔርበት እት ገብእ፡ 
ዲብ ከረን ነብር። ከተጃርቡ እተ 
ሸቅዩ ወልትነፈዕ እቡ ለሀለ ባዮ-
ጋዝ እግል ብዕዳም ሐረስቶት እት 
ለሓኬ፦
“እሰልፍ ብጋይት ታውብ 

ዐልኮ። እት ሰነት 2020 ህዬ፡ 
እት ተዋብ ሐ ጃሙስ ተዐዴኮ። 
እብ ሐቴ ወአት ጃሙስ ወጂበት 
አንበትኮ። ሐቆሃመ ካልኣይት 
ወአት ትዛቤኮ። እት 2022 
ሳልሳይት ወአት ሐሊብ ወሰ’ኮ። 
እብለን ሰለው ወአቼ ለሽቅል እት 
አርሕቡ ሄረርኮ። እተ አጥራፍዬ 
ጠለብ ሐሊብ ሰበት ረከብኮ ህዬ፡ 
ዲብ እለ ደረጀት እለ በጽሐኮ፡” 
ልብል።
“ምን ተጃርብከ፡ ተዋብ ሐ 

ጃሙስ ከአፎ መስል?” ክም 
እንቤሉ፡ “ሐ ሕልብ መርዒት ሰኒ 
ተሐዜ። እሰልፍ መርዒተ ለከስስ 
ድሩስ እግል ትንሰእ ወጅብ 
ድኢኮ፡ ተዋበ ክቡድ ቱ። ሰበቡ 
ህዬ፡ ለልአትሐዝየ ቅያስ ዐለፍ 
ወማይ እግል ተኣምር ሰበት ብከ። 
ምስል ወክድ ላኪን ተጃርብ 
ዲብ ትረክብ ወዲብ ተአምር 
ሰበት ትመጽእ፡ ለመሐለኪት እት 
ትባልሑ ትገይስ። ዐለፈ፡ ነዳፈተ 
ወአዳቃለ ለከስስ ድሩስ እብ 
ውዛረት ሐርስ ሰበት ተሀየቤኒ 
ሴድያይ ዐለ። ስስ ጅንስ ዐለፍ 
ሀይበ ሰበት ህሌኮ፡ አዜ ለመርዒተ 
ኩሉ ትሳሀለ እዬ” እት ልብል፡ 
ለሓለፈዩ ካድም ትሩድ ክም 
ዐለ ለሓኬ። ሐ ሕልብ ወጂበት 
እግል ትሕሬ ብዞሕ ዐዋምል እት 

ምድር አርዝቅ ጠቢዐት ለትመነሐት ተ። እት ከርስ ወምለዐል ምድር 
እግል መንበረት ወድ-አዳም ለነፌዕ ለትፈናተ ሓጃት ሀለ። አጥራፍከ 
እት ተአቀምት እብ ሑድ ማል ርቤሕ ዛይድ እግል ትርከብ ሕርያን 
ምህም ቱ። መትነፈዕ በዲል ጣቀትመ ዎሮ ምን እሊ ሕርያናት ቱ። ባዮ-
ጋዝ ክም በዲል ጣቀት ሰኒ ምህም ርዝቅ ቱ። ምስል ምን ስካን አቅሊም 
ዐንሰበ ላቱ ሐረስታይ መልኣኬ ቀለታ ለገአት መቃበለት፡ ለጨመምናሁ 
ክቱብ እሊ ተሌ ቱ፡ ቅራአት በኪተት፦

ሕሳብ ተኣቴ። ዎሮ ምኑ 
ዘበናይ አትዳቃል ቱ። 
እሊ እት አዳቃል ሐ 
ሐሊብ ወጂበት ለገብእ 
ወቀይ፡ እብ ሕፍዝ ሰበት 
ገብእ፡ እግለ ሐረስቶት 
ጠውሮም ወለአከስቦም” 
ዲብ ልብል፡ ሓሁ ክም 
በዝሐት እሉ ደግም።
“እብ ዘበናይ አዳቃል 

ሐ ወጂበት እንተውብ። 
መሰለን ደዓም፡ እብ 
ዘበናይ አዳቃል ሐምስ 

አንሳት ወኦሮ ለገ አውለድኮ። 
ዮም ዓመትመ ሐቴ ወአት 
ወልደት እዬ ወርበዕ ብዕዳት 
መቃርብ ህለየ እግልዬ። ሰበት 
እሊ፡ ዘበናይ አዳቃል ሐ ጃሙስ፡ 

እት እተይ ሐሊብ ሰኒ መክስባይ 
ቱ።”
“ምን እለ ሓከ እምበል ሐሊብ፡ 

ብዕድ እተይ ትረክብ ህሌከ 
ማሚ?” እተ ልብል ሰኣል አሰይድ 
መልኣኬ፡ “ቀደም ሰለስ ሰነት 
መሕበር ምስኩናም ምሔርበት 
ኤረትርየ ባዮ-ጋዝ ለከስስ ድሩስ 
ሀቤነ። ሐቆሀ ለድሩስ ሚ 
መንፈዐት ክም ለሀይብ ክል-ዶል 
እትሰአሎም ዐልኮ። ለመሽሮዕ 
እት አቅሊምነ እግል ልግበእ ክም 
ትቀረረ ህዬ፡ እንዴ መጽአውኒ 
እንሰር እት አፌቼ ወትደዉ 
እግልዬ። እለ ዔለ ባዮ-ጋዝ ናዬ 
ሰማን ምትር ቆር ወክልኤ ምትር 
ስምጥ ሰበት በ ዐባይ ተ። መሽሮዕ 
ባዮ-ጋዝ ጨፌዕ ወሽን ሐ ምስል 
ብዕድ ተረርፍ ዐለፍ እንዴ ሓበርከ 

በዲል ጣቀት ሕዮ ለትረክብ ምኑ 
ሽቅል ቱ። ጭመም ናይለ ባዮ-
ጋዝ ላቱ ትፍል ህዬ ጠቢዐታይ 
ሽፍር እግለ ገርሀት ገብእ። 
ሰበት እሊ፡ ባዮ-ጋዝ ክምኩም 

አግቡይ ሐርስ እቡ እንዴ 
ትነፈዐከ፡ ምን ተዋብ ሐ-ሕልብ 
ሌጠ መናፍዕት ብዞሕ ለልሀይበከ 
በሰር ቱ። ክምሰልሁ ሰበት ቱ፡ 
በሰር ባዮ-ጋዝ አደቃብ ጠቢዐታይ 
ሐርስቱ። እለ እት ከረን ለህሌት 
ዔለ ባዮ-ጋዝዬ እትሊ ሽቅል ሽፍር 
ጠቢዐት ሐዞተ ተአገዴ ህሌት።”
ምን መሽሮዕ ባዮ-ጋዝ አሰይድ 

መልኣኬ አስክ እለ 26 አልፍ 
ሊትር ለገብእ ሽፍር ጠቢዐት 
ሻቂ ክም ሀለ፡ መስኡል ፈሬዕ 
ሐርስ ምዴርየት ከረን መሀንድስ 
አማንኤል አንገሶም ወዴሕ። 
ለሽፍር እብ ክልኤ ገበይ እት 
ገርሀትከ ትትነፈዕ እቡ። ለጭመም 
ወለሽፍር እንዴ ፈናቴከ፡ ወምስል 
ዲብ ሀለ እግል ተአሽፍር እቡ 
ልትቀ’ደር። 
ባዮ-ጋዝ ምነ ብዕድ ሽፍር 

ለፈንትዩ ጋር፡ ሽቁይ ሽፍር ሰበት 
ገብኣ ቱ። ለፌሻይለ ሽፍር እተ 

ሕፍረቱ ሰበት ልትናደፍ፡ እግል 
ሐርስ ለሔሳ ቱ። እብ ገበይ 
ቀላልመ እተ ገርሀት እ’ነስንሱ። 
እሊ በሰር እሊ፡ ትበዴ ለዐለት 
ሒለት፡ ወቅት ወማል እንዴ 
አውሐደ፡ እተ ዶሉ ዲብ ሙነት 
ብቅል ብዱል ሰበት ቱ፡ ለብቀል 
ዱቅሪ እት ኢነቱ ዲብ መንፈዐት 
ለአውዕሉ። ዲብ ዓፍየት፡ ዐቦት 
ወእተይ ብቅል ህዬ ሐዞቱ ዐባይ 
ተ። እት ተዋብ ሐ ሐሊብ 
ወምስሉ ጫምሩ ለሀለ መሽሮዕ 
ባዮ-ጋዝ አሰይድ መልኣኬ 
ለረክበዩ መናፌዕ ዲብ ወዴሕ፦
“መሰለን ደዓም 200 ጀረካነት 

ዐባዪ እት ዎሮ ሐረስታይ አዝቤኮ። 
ሰበት እሊ መሽሮዕ ባዮ-ጋዝ ምስል 
ጭሙር በሰር ሐርስ ዶል ትወድዩ፡ 
ሰኒ መክስባይ ሽቅል ሐረስቶት 

ገብእ። አነ ኖሼ እግል 
እጀርቡ ጎዕ እንዴ 
ሸተልኮ፡ ምነ ሽፍር 
ባዮ-ጋዝ ክም ወዴኮ 
ዲቡ፡ ቀደም እለ እት 
ባካት ከረን ርኢሁ 
ለይአምር እተይ ጎዕ 
ረከብኮ ምኑ። እብሊ 
በሰር ጭሙር ሐርስ 
ክምኩም ምስል 
ወክድ እግለ እረክቡ 
ተረፍ ሽፍር እት 
መስለሐት ገርሀቼ 
እግል አውዕሉ እስኤ” ወስክ። 
ሐረስታይ መልኣኬ ምነ ሸቀዩ 

ፈርያት ባዮ-ጋዝ ወሽፍር ጠቢዐት 
መትነፈዓይ ላቱ አሰይድ ተክኤ 
ሚክኤል፡ “ለእሸቄ ዲቡ ሽቅል፡ 
መርከዝ ሸቲል ቱ። እት ሸዐብ 
ብቀል ዕጨይ አዘቤ ወእካፍል። 
ምን ባዮ-ጋዝ አሰይድ መልኣኬ 
ዲብ እትዛቤ ህዬ፡ ክም ሽፍር 
ወደወ እትነፈዕ እቡ። ምነ ሽፍር 
ለፈግር ጭመም እተ አትክል 
ክም ስራይ እረሽርሹ። ለይቡስ 
ትፍሉ ህዬ ክም ሽፍር ለገርሀት 

ለዘት ፍሬ-ካድም
መልመላተ ምን አራንሺ

ለልአትሐዜ መቃዪስ ሓጃትለልአትሐዜ መቃዪስ ሓጃት
• ሐቴ ኪሎ አራንሺ
• ሐቴ ኪሎ ስከር
• ክልኤ ሐበት ለይሙን
ገበይ ሽቅየቱ
እሰልፍ እግለ አራንሺ ወለለይሙን እብ ማይ ሽሙይ ነአነድፉ። ሐቆሀ 

ዲብ ግድር እግለ አራንሺ ዲብ ማይ ነአፈልሑ። ክም ፈልሐ እንከርዩ 
ወነአበርዱ። ለቀረፉ በይኑ ወለናይ ከርስ በይኑ እንፈናትዩ። ለቀረፍ እብ 
ሸክል ነኣይሽ እንከትፉ። ሐቆሀ ክልኤ ክባየት ማይ እንዴ በለስነ ዲቡ 
ምስለ ናይ ከርሱ እተ ግድር ነአበሽሉ። ሐቆሀ እት ግራብ ነዲፍ እንበልሱ 
ወነአክቡ። መልመላተ ዱሉይ ህዬ ገብእ እግልነ። 

አሸፍር እቡ። ሽፍር ጠቢዐት ምነ 
እብ ኪማኢ ለልትሸቄ ሽፍር-በሰር 
ሰበት ልትሐሬ፡ አስክ እለ እት 
ዓፍየት ብቀልዬ ልትዓደለ ለአለቡ 
መስለሐት ራክብ ህሌኮ።”
ለትፈናተ አብካት ሽቅል እግል 

አንፋሩ ለልአጣፌሕ ወጠንያይ 
መሕበር ምስኩናም ምሔርበት 
ኤረትርየ፡ መናበረት አንፋሩ እግል 
ለአስኔ ልትጻገም እንረክቡ። እተ 
ሐልፈ ሰኖታት መሻሬዕ ባዮ-ጋዝ 
እት አንፋሩ እግል ለአስሐብብ 
ሸቄ ጸንሐ። ብዝሓም ምን አንፋሩ 
ህዬ መትነፍዐትለ መሽሮዕ ጋብኣም 
ህለው። ከሐረስታይ መልኣኬ 
ቀለተ ካድም መሕበር ምስኩናም 
ሐርብ እት አስነዮት መናበረቶም 
ዲብ ወስፍ፡ “እበ መሕበርነ 
ለወድዩ ጅህድ መሽሮዕ ባዮ-ጋዝ 
ሰኒ እንገይስ ህሌነ። ባዮ-ጋዝ ኩሉ 
ናይ ሕዮ አሽቃል ገብእ እቡ። 
ሐሊብ ነአፈሌሕ እቡ፡ ጽቤሕ 
እንሸቄ ወነብረ ነአበሽል እቡ። ናይ 
ከህረበት፡ ዕጨይ ወፈሐም ከሳር 
ምነ ለአድሕነነ። ክም በደለ ሕዮ 
እንዴ ገብአ እግልነ ኩሉ አሽቃልነ 
እቡ እንወድዩ ህሌነ። ኩሉ እሊ 
ተጠውር ወስን መንበረት መሕበር 
ምስኩናም ምሔርበት እበ ወደዩ 
እግልነ ጸገም ሰበት ቱ፡ መሕበር 
ለከስተዩ እዬ በክት እቱ ሐምድ።”

ሐርስታይ መልኣኬ ቀለታ

መሀንድስ አማንኤል አንገሶም

ሕዱግ ስሌማን
ሸባብሸባብ

መወሸደኤ፡ ሄራር 35 ሰኖታት

ታሪክ ሸባብ ኤረትርየ፡ ታሪክ 
ንዳል ወመትሰባል ቱ። ኤረትሪን 
ሸባብ እትለ ምን አጅል ቀራር 
ኖስ ወሕርየት፡ ድድ እስትዕማር 
ወጨቅጥ ለገአ ናይ ገቢል ንዳል 
አጅል ሕርየት፡ እት ሐረከት 
ደረሰ ወሸባብ እብ ፍንቱይ፡ እብ 
ዕሙማይ ህዬ እት ዴሽ ሕርየት 
እንዴ ትሰለሐው ክም መትፋዝዐት 
ወመነዝመት፡ ምሓርበት ወቤንየት፡ 
ክም ቅያደት ወመትበገሰት ተረቶም 
እብ አግደዮት እት ዐውቴ ሰውረት 
ኤረትርየ ዋጅቦም አግደው።
 እት ለከብደ ናይ አድመኖት 

ስያደት ወሕርርት ወጠን ናይ 
ብንየት ወአድመኖት ህዬ፡ እብ 
ደሞም ወለህበቶም፡ ደውለት ምን 
ወራር አድሐነው። እግል እለ 
እብ ቃሊ እስትሽሃድ ለመጽአት 
ወለተዐቀበት ወጠን፡ አክለ ደፈዐ 
እለ ዐውል፡ ድቅብት፡ ወጠን 
መንገፎ፡ ዐድል ወመትቀዳም እግል 
ዋዲሀ፡ ዲብ ዐማር ወብነ፡ እብ 
ፈሀም፡ አማነት፡ መትሰባል፡ ካድም፡ 
ዕልም ወምህዞ እንዴ ሰብተው 
ጋብሆ ክም ህለው፡ ለሸረሐ መለሀይ 
ሳሌሕ ኣሕመዲን፡ መሕበር ወጠን 
ሸባብ ወደረሰ ኤረትርየ ክፋል 
እሊ ለለሐበን ታሪክ ምን ግአቱ፡ 
ዌርሳይ እሊ ታሪክ፡ መተላልያይ 
ወምጠውራይ እግል ልግባእ፡ 
አዜ ምንገብእ ወእት ምስተቅበል 
ክብድት መስኡልየት ወታሪክያይ 
መባጽሕ ክም ቡ አከደ።
እትለ ምን አርበዕታት እንዴ 

አንበተ፡ እት ሐንቴ ለትፈናተው 
ምስተዕምረት፡ እት ከርስ ወካርጅ 
ድወል ክም ከረ ድወል ምግባይ 
መፍጋር ጸሓይ፡ አሮፓ ወቅብለት 
አሜሪከ ገብእ ለዐለ ሐረካት 
ኤረትርዪን ሸባብ ወታእሲሩ እት 
እስትንቡረት መሕበር፡ ለሸረሐ 
መልሀይ ሳሌሕ፡ ክም ፍገሪት ናይለ 
እት ቀበት ዐድ ወካርጅ ገብእ ለዐለ 
ሐርካት ደረሰ እት 1978 ክም 
መሕበር ጀማሂር ጀብሀት ሸዕበየት 
እት ሕርርት መዲነት ከረን ክም 
ተአንበተ፡ እት ወሬሕ ሴዕ 1987 
ዲብ ሕሩር ምድር፡ እት ሕሽክብ፡ 
ምን ናይ ደረሰ መሕበር እት 
ናይ ሸባብ ለትዐደ መሕበር ቱ፡ 
መወሸደኤ እት ልብል አውደሐ። 
እንዴ አትለ መወሸደኤ፡ ወጠንያይ፡ 
ምናድል ወናይ ስያሰት መሕበር 
ክም ቱ አከደ።
ሐቆ ሕርየት መሻሬዕ ዐማር 

ወብንየት ወጠን እብ በቃዐት እግል 
አግዳይ 7ይ ምእተመሩ፡ ሰነት 

1994 እት አስመረ እብ ወዴ እብ 
ዋዴሕ ደረሰ ወሸባብ ለከምክም 
መሕበር ክምቱ እብ ሽርሐት፡ 
ስሙ፡ “መሕበር ወጠን ሸባብ 
ወደረሰ ኤረትርየ” እግል ትግባእ 
ሐቆ ቀረሮት፡ እት ብንየት ወዐማር 
ወጠን ለለኣሻርክ “እብ ክሉ ጀሃት 
ባቄዕ ወጠንያይ ሻብ ብንየት” 
ለልብል መብዳእ ወመባጼሕ እንዴ 
ኤተነ ወበርናምጃቱ አውደሐ እግል 
ሽቅል ክም ትበገሰ፡ መለሀይ ሳሌሕ 
ኣሕመዲን እብ መናሰበት 35 ሰነት 
ዒድ ሕርየት እት ለወደየ መቃበለ 
ሸረሐ።
መሕበር ለልተለዮም አግቡይ 

ተንዚም፡ ፍገሪቶም፡ መትከምካሞም፡ 
ወአድመዖቶም ምን ገብእ ወገበይ 
እት ዐመል ተርጀሞቶም ለከስስ 
ፋዬዕ ምእትመራት ክም ገበአ 
ለሸረሐ መለሀይ ሳሌሕ፡ እብ 
ምእተመራት ነቅፈ ለልትአመሮ 
እት ሰነት 1995፡ 1996፡ 1997 
ወ1998 ለገው ምእተመራት እግል 
መሕበር መርበይ ለአጽበጠው 
ክም ቶም እትወደሕ፡ እት ረበዮት 
አንፋር ጸቢብ መትነዛም ገብእ 
ለጸንሐ ካድም፡ ምን እሊ መፍሁም 
ክም ልትበገስ ወደሐ። መሕበር 
8ይ ዋዕላሁ እት ሰነት 2006 
ሐንቴ “ጽዋርነ ዕልም፡ መባጽሕነ 
ዐማር ወዕዳይነ ታኣሪክ” ለትብል 
ስቅራት እት መዲነት ነቅፈ ሐቆለ 
ወደ፡ እግል ዶሉ ተሐድያት ገቢል 
ለጋብህ፤ ፋዬሕ ንቃሽ ሐቆለ ወደ፡ 
እትለ አፈገረዩ ናይ አርባዕ ሰነት 
ስትራትጅያይ ኤታን ሽቅል፡ ክም 
መብዳእ እንዴ ትነሰአ አስክ አዜ 
ልትሸቄ እቡ ክም ጸነሐ፡ እሊ 
መብደእ ህዬ፡ መሕበር መርበዩ እብ 
ዋጅብ እንዴ ፈጥነ፡ እግል ሊጊስ 
ክም ሰደ ለሐበረ መለሀይ ሳሌሕ፡ 
ምስል ብዝሔ ጠለብ ወምራድ 
ሸባብ፡ በርናምጃት መሕበርመ 
እሉ እግል አትመሞት እት ለዐቤ 
ወፈዬሕ ክም ጸነሐ አውደሐ።
መወሸደኤ፡ እት ወሬሕ ሴዕ 

2013 እት እምባትከለ ሐቆለ 
ወደዩ ጌማም፡ እት ሐንቴ ሐዲስ 
ተንዚም ወአትሓያስ ጀዲድ፡ 
“ሸብ ልፍዛዕ(ለኣምር) ልትነዘም 

ወልትዐንደቅ” ልብል 
መብዳእ ጀብሀት 
ሸዐብየት እንዴ 
ተዐንደቀ፡ እብ ሐዲስ 
ምራድ ወደሚር እት 
ሽቅል ክም ትፈረረ 
ለሸረሐ መለሀይ ሳሌሕ፡ 
“ሸብ ልፍዛዕ(ለኣምር) 
ልትነዘም ወልትዐንደቅ” 
ለልብል መብዳእ 
ዋቄዕ እግል ልውዴ፡ 
ናይ ተንዚም፡ ስያሰት፡ 
እቅትሳድ፡ ዓዳት 
ወእዕላም መጃላት እግሎም 
ስትራተጂ እንዴ አፍገረ፡ እት 
ዐመል እግል ተርጀሞቱ ከድም 
ክም ጸነሐ ወደሐ።
በቃዐት ገቢል፡ እብ ደረጀት 

መትነዛሙ፡ ፈሀም ወጽዋር ሸባቡ 
ክም ልትቀየስ ለሸርሐ መለሀይ 
ሳሌሕ፡ ሻብ ሀለዮት ወዐማር ወጠኑ 
እግል አከዶት፡ እብ ውሕደት አስክ 
መባጽሑ እግል ልሄርር ለለአቀድር 
ወዐይ ስያሰት ወመሳልሑ ለዳፌዕ 
እቡ ጽዋር ለአትሐዝዩ። ለእብ 
ዐውቴ ለልሄርር መርበይ ህቱ 
ሰበት ገብአ፡፡ መሕበር ወጠን 
ሸባብ ወደረሰ ኤርትርየ፡ መባጽሑ 
እትሎም ሰልአስ ታክያት በቃዐት 
እንዴ ወደ በርናምጃቱ ክም ለኤትን 
ወሸቄ ሸረሐ።
መሕበር ወጠን ሸባብ ወደረሰ 

ኤረትርየ ምን አሳሱ ናይ ተንዚም 
መአሰሰት ቱ። እግል ሸባብ እብ 
ለትፈናተ አግቡይ እብ ነዘሞት፡ እት 
ሐንቴ መሕበር፡ ወጠንያይ መባጼሕ 
እግል አውቀዮት ወረኪብ፡ እት 
ትሉሉይ ካድም ጸንሐ ወሀለ። እግል 
ክሎም ደረሰ ምግባይት ወካልኣይት 
ደረጀት ምህሮ፡ ኩልያት፡ ሸባብ 
ሸቃለ፡ ሐረስቶት፡ እት ናዮም 
ሽቅል ለትፈረረው ሸባብ ወብዕዳም 
ከምክም ወወክልssss።
መለሀይ ሳሌሕ፡ እግል ሸባብ 

ወደረሰ ለገብእ ልሙድ ወለ 
ለአተላሌ መጃላት እት ሸሬሕ፡ ናይ 
ስያሰት ድራሰት፡ ቅርአት መትፋዝዒ 
ክቱብ፡ ሰሚናራት፡ ናይ ሕበር 
ንቃሽ፡ ታዕሊም ቅያደት ወእዳረት፡ 
በርናምጅ ውርስ፡ ዝያረት እት ናይ 

ታሪክ ወዐማር ኣካናት፡ ዕፌ አፍላም 
ወለመሱሎም ክም ከምክም ሸረሐ።
ተንዚም እብ ጠቢዐቱ፡ እብ 

ትሉሉይ እት ለትሓየስ ሰፌ 
ወነድፍ እግል ሊጊስ ለቡ ቱ። 
ክም እሊ እብ ግብአቱ፡ ኣተረዶት 
ወአፍየሖት ክሉ ደረጃት ተንዚም 
እብ አውለውየት ልትከደም እቱ 
ክም ጸነሐ፤ እብ ፍንቱይ አተረዶት 
ተንዚም፡ እት አብያት መዳርስ 
ወኩልያት ለህለ ልጃን እት ሽቅል 
ሰበት ልተንከብ፡ መመቅረሓይት 
ጀሀት መትበግሰት ወእት ዐመል 
ተርጀሞት በርናምጃቶም ክም ገበኦ 
ግል ውድየት፡ ብዞሕ ናይ ስያሰት 
ወእዳረት ደርስ ክም ነሰኦ ወእት 
ናይ ክል ምዕል ሽቅል መሕበር፡ 
ዐባይ ተረት ክም ተሀሌ እሎም 
እንዴ ገብአ፡ ልትከድም እቱ ክም 
ህለ ወደሐ።
ዐባዮት ወአድመኖት ፍረቅ 

ቀይሒት ዕንቦበ ወደረሰ አውለውየት 
እንዴ ተሀየበዩ ክም ልትሸቄ እቱ፡ 
እብ ኣላፍ እግለ ልትዐለቦ ነኣይሽ 
ሸባብ፡ ህዬ ናይ ሲቪክ ድራሰት 
ክም ትሀየበ ለሸረሐ መለሀይ ሳሌሕ፡ 
ዮም ዓመት ምንለ ናይ በዲር እብ 
ገበይ ተንዚሙ ፍንቴ ለቤለ “ለሐነ 
ተምሳል ነባሪነ” ሐንቴለ ትብል 
ስቅራት፡ ምን ክለን አቃሊም ዐድነ 
ለመጽአየ፡ ብዝሓት ፈረቅ ቀይሒት 
ዕንቦበ ለሻረከው እቱ፡ እት ወሬሕ 
ሰብተምበር 2025 እት መዲነት 
ከረን ለገአት ሳምን ቀይሒት ዕንቦበ፡ 
እብ ክለን ህግያታት ዐድነ ገዲም 
ወጀዲድ አናሺድ ለትቀድመ እቱ 
ክም ዐለ፡ ወእት ምስተቅበልመ እብ 
ለትወቀለት ገበይ እግል ልትከደም 
እቱ ክምቱ ወደሐ።
ነዋዲ(ክለባት)፡ ሸባብ ሀውየቶም 

እንዴ ኣመረው ወቅድረቶም እንዴ 
ፈረገው፡ እት ለትወቀለት ደረጀት 
እግል ዓበዮት፡ በክት ለፈቴሕ ጅንስ 
ተንዚም ቱ። አምኣት ኣላፍ ደረሰ፡ 
እት ለትፈናተየ ክለባት እንዴ 
አተው፡ እት ብዞሕ መጃላት ክም 
ሻረከው፡ ዶሮም እብ መሻረከት 
ለአምጸአዉ ተቅዪር ህዬ፡ እት 
ምጅተመዕ ወወጠን ዐቤ ክም ዐለ 
እት ሸሬሕ፡ እት ክለባት ለትነዘመው 
ሸባብ እምበለ፡ ቅድራቶም እግል 
ዓበዮት ወብዕድ አብካት ለረኩቡ፡ 
ቃሊ ነባሪ እግል አስበቆት ወእብ 
ትሉሉይ እግል ረበዮት፡ እግል 
ክሎም ሸባብ በክት ፋቴሕ ጸንሐ።
አስክ አዜ ክምለ ለትሐዜ ዐበ 

ምንመ ኢልትበሀል፡ ክም ክለብ 

ርኢስ መሕበር ወጠን 
ሸባብ ወድረሰ ኤረትርየ መለሀይ 
ሳሌሕ አሕመዲን እብ መናሰበት 
35 ሰነት ዒድ ሕርየት፡ ሄራር 
መወሸደኤ 35 ሰኖታት ለከስስ 
መቃበለት ዋዲ ዐለ። ከጭመም 
ናየ እት ክልኤ ክፋል እንዴ 
አትሌነ እንቀድም እክም። እግል 
ዮም አወላይ ክፋል ልተላሌ፦

ዶ/ር ዑመር ዑስማን

መሪሕ፡ ከለብ አምር ክቱብ፡ ከለብ 
ክትብ፡ ክለብ ሚኒ ሚድየ፡ ክለብ 
በሐስ፡ ክለብ ዓፍየት፡ አክደር 
ክለብ፡ ክለብ መሕበራይ እዕላም፡ 
ክለብ ረስም፡ ክለብ ምህዞ ወስናዐት 
ወብዕዳት እት ለትፈናተ ወቅት 
እንዴ ተአሰሰየ ብዞሕ ካድም ወድየ 
ክም ጸነሐየ ወህለየ ለሸርሐ መለሀይ 
ሳሌሕ፡ እግል ሑድ ሰኖታት ባጥረት 
ለጸንሐት፡ እት ብንየት ወጠንየት 
ወነፍስ፡ ውቅል ተረት ለበ ክለብ 
ታይኮንዶ(ካራቴ) እት አስመረ 
ወከረን እንዴ ተአንበተየ፡ እት 
ሰኔት ደረጀት ክም ልትረከበ ወእት 
ብዕዳት አቃሊመ እግል ዐደዮተን፡ 
እብ ቄድረትለ መጃል ለዳለ ክታብ 
መርበይ፡ እት ክለን አቃሊም ክም 
ተወዘዐ ወደሐ።
“ሻባብ እብ ክሉ ጀዋንብ እግል 

አተረዶት ለገብእ መጃላት፡ እግል 
ሐቴ መአሰሰት ሌጠ ለከስስ 
ኢኮን። ክም እሊ እብ ግብአቱ፡ 
ሸባብ እግል አተረዶት ለልዳለው 
መጃላት እብ መሳዐደት ሕድ እት 
ዐመል ተርጀሞቶም፡ ሰብ ሽርከት 
ሕኩመት፡ ጀብሀት ወተናዚም ገቢል 
ሰደየቶም ምህም ክምተ ለሸርሐ 
መለሀይ ሳሌሕ፡ ኣርዛቅ ገቢል 
እብ ንዝምት ወውጢት ገበይ እት 
መስለሐት ገቢል እግል ልውዐል፡ 
መሕበር ምስል እሎም እት ለዐል 
ለሰሜናሆም ሰብ ሽርከት እብ 
ትሉሉይ ከድም ጸንሐ። እብ አሳስ 
እሊ ብዝሓም ናይ ሰብ ሽርከት 
ወመሳኒት ሸባብ ዋዕላታት ገበአ። 
ተረት እሎም ሰብ ሽርከት ህዬ ዐባይ 
ክም ዐለት ወደሐ።
ናይ ስያሰት ፈዛዐት ለምህም 

ምስጢር፡ በቃዓት ምክ ወትርድ 
ሸባብ ቱ። ዎሮ ሻብ ለነብር እተ 
ወጠን ወገቢል ከአፎ መስል፧ ናይ 
ምስተቅበል ምራዱ ወትምኔቱ ሚ 
መስል፧ ምን ቁሪነ ለአምር ገብአ 
ምን ገብእ፤ እብ አሳስ እሊ ምንለ 
ሐልፈ ታሪክ እብለ ደርሱ ታጃርብ 
ለኢልትረሰዕ፡ ናይ እሊ ወቅት 
ተሐድያት ምስል ናይ አቅሊም 
ወእድንየ ሓላት እንዴ አትመጣወረ 
ለልፍህም፡ እብ ሰበት ምስተቅበል 
ገቢሉ ዋዴሕ ወእሙር መባጼሕ 
ለቡ፡ አስኩ ለተአበጽሑ ገበይ እንዴ 
አመርደ ለለአምር፡ እብ ሕበር እግል 
ልፈክር ወለሄርር ለለአቅድሩ ቃሊ 
ዓዳት ወነባሪ ለመልክ ሐቆ ገብአ፡ 
ናይ ስያሰት ወምክ ወዐዩ ወበቃዐቱ 
ወቁል`ቱ እግል ኒበል እንቀድር።
መቅየስ መቅደረት፡ ለወዐይ ከልቀ 

አማነት፡ መዳላይ ወመትሰባል ሰበት 
ገበአ፡ ክም እሊ ባቄዕ ሻብ ለመልክ 
ገቢል፡ ምንለ ኤተነዩ መባጼሕ 
እግል ለዐንቅፉ አው መርበዩ 
እግል ለአሽክፉ ለቀድር ክም አለቡ 
አከደ። እሊ ሴምያይ ሐቆ ኢሀለ 
ላኪን ለፍገሪት እብ ድዱ ገብእ። 
ሰበት እሊ ፈዛዐት ሸባብ ለአወላይ 
መቅየስ ገቢል ሰበት ገብአት፡ 
መሕበር ወጠን ሸባብ ወደረሰ 
ኤረትርየ፡ ፈዛዐት ሸባብ ወቀሎት 
አውለውየት እንዴ ሀበ ከድም እቱ 
ህለ”ቤለ።



ል ባ ብ   ል ባ ብ   
2 + 2 = 5
ዎሮት ምዲር ናይ ሐቴ ሸሪከት ምስል 

ሰለስ ምነለ ሙወዘፊኑ እንዴ አመሕበረ 
2 + 2 = 5 ተን ሚኢፋለን እት ልብል 
ትሰአለዮም።  ለሰልፋይ አይወ መንባዬ  
5 ተን ሌጠ እት ልብል በልሰ።  ለካልኣይ 
ህዬ፥ አይወ መንባዬ ሐምስ ገበአ፣ ምናተ 
ሐቴ እግል ንወስክ እተን ለአትሐዜና 
ቤለዩ። ለሳልሳዮም ህዬ፥ መንባዬ ኢፋለን 
እሊ ጌጋ ቱ፣ 4 ሌጠ ገብአ ቤለዩ። 
አምዕል ሓሪት ለሙወዘፊን ለመለሀዮም 

ለሳልሳይ እትለ ሽቅል ክም ይሀለ 
ኣመረው። ከምን ትሰአለው ምኑ ምንለ 
ሽቅል ክም ትሳርሐ ፈሀመው። ናይብለ 
ሙዲር ለጋር ሰበት አትዐጀበዩ እግለ 
ሙዲርለ ሸሪከት፣ መንባዬ ለነፈር 
ለሳልሳይ እብ ሚ ሰበብ ቱ ምንለ ሽቅል 
ለበጥረ እት ልብል ተሰአለዩ። 
ለሙዲር ክም እለ እት ልብል በልሰ፣ 

ለሰልፋይ ሐሳይ ቱ፣ ወሐሳይ ክም ቱ 
ህቱመ አክል ሕድ ለአምር፣ (እሊ ሰንፍ 
እሊ ህዬ ለለአትሐዜ ሰንፍ ቱ)። ለካልኣይ ህዬ ሰኒ ዓቅል ቱ፣ ወዓቅል 
ክምቱ ህቱመ ለአምር (ወእሊ ሰንፍ እሊመ ለለአትሐዜ ሰንፍ ቱ)። 
ወለሳልሳዮም ህዬ በዐል አማን ቱ፣  ወበዐል አማን ክም ቱ ህቱመ 
ለአምር፣ (ወእሊ ሰንፍ እሊ ሙትዕብ ሰንፍ ሰበት ቱ እግል ትትዓመል 
ምስሉ ሱዱድ ቱ) ቤለዩ። ከእንዴ አተላለ እግለ ናይቡ 2 + 2 = 5 ተን 
መኢፋለን እት ልብል ትሰአለዩ። ለናይቡ ህዬ፣ መንባዬ ለህግያከ ሳምዐ 
ህሌኮ፡ ወእግል እፈስረ ላቱ ኢቀደርኮ፣ እዬ መስል ግሉል ወጃህል ህዬ 
ሀገጊት ዑለመ ኢፈስር ቤለዩ። 
ለሙዲር ምስል ርሑ እት ለሐሸክሽክ፣ እሊ ህዬ ሙናፍቅ ቱ፣ (ወእሊ 

ሰንፍ እሊመ ሰኒ ፍቱይ ላቱ ሰንፍ ቱ) ቤለ።  

88ገጽገጽ1818ይትይት ሰነት ዕልብ 04 ሰነት ዕልብ 04 አርቡዕ 22 ጃንዋሪ 2025አርቡዕ 22 ጃንዋሪ 2025 99ገጽገጽ1919ይትይት ሰነት ዕልብ 29 ሰነት ዕልብ 29 አርቡዕ 22 ጁላይ 2026አርቡዕ 22 ጁላይ 2026

ዩስፍ እድሪስዩስፍ እድሪስሕበርበሮሕበርበሮ

በሀል በሀል 
• እዲነ እግል ለውቀት ጃህዘት እት እንተ ኢትመጤናተ፡ ምናተ ከፎ 

ምነ ሰኒ ቀሊላም ላቶም ጋራት ክም እንሰነዐ፡ ወምነ ወለ ምድር ምን 
ምፍራቅ ሾመትመ ትጭበብ ሰእየት ለኢበትኮ አንፋር እግል ንትዐለመ 
ተአደርሰነ።
• ክልኤ ጋሪት እንተ መን ክም እንተ ለልሐድደ፣ ሐበት እተ አለብከ 

እቱ ወቅት ለትወድዩ “ሰብር”. .ወክሉ እተ ብከ እቱ ወቅት ለተአርእዮ 
“አደብ” ተን። “እንተ” ዶል ለምነ ለአኬ እትከ ነፈር ተአመሽሻተ ጀላል 
“ሕሽመት” ገልብበክ። ወዶል ለእንቤዕ ሐዘን ብዕዳም ትማስሳተ “ጸጋይ” 
እንተ። ወእበ እተ ድዋራትከ ለህለው ለትወድዩ እህትማም “ሽሉጥ” 
እንተ።  ወለተየልል ለእለ ትኬለመ ልትከለም እበ ተአርእየ ስሕቅ ወገጽ 
ባርህ ጀላል “ግርመት” ሰርጌካ።
• ሸፋገት ለሽቅል እለ ኢትሕዜ፡ ለሽቅል እብ ገበይ ብሽልት እግል 

ልትመም እግልከ ሕዜ፣ በህለት ለአዳም ለሽቅል እት ከም ምዕል ትሸቀ 
እንዴ ቤለው ኢልትሰአሎ፣ ህቶም ለበሻለቱ ወለገበይ ለሰኔት ለእበ ትሸቀ 
ሌጠ ለአቀምቶ።
• ለምስል ብዕዳም እት ትትዓመል ለተአርእየ ቀላየት ሕምቅነ ክም 

ኢኮን ትፋቀድ፡ ዕዘት ነፍስ ህዬ እግል ወድ ኣደሚ ሕጉዝ እት እንቱ 
ተአረትዑ።
• ንየት ሳፍየት፡ ሐቴ ምዕል እግል ዎሮት ለኢለአስትሀል ለሀብካሀ 

ዲበ ኢትተዓስ፡ አሰር እዴ ግሩም ለግራብ ለእቱ ክሪት ዐለት ወላ ምን 
ልትሰበርመ፡ ህተ ላተ ክሉ ረእሰ ኢትበዴ፣ ዕንቦበ ለዘርአ ህዬ ቅዲት 
ወኖሪት ሌጠ ትታኬ ምኑ።
• እት ሐያትከ ዕዉት እግል ትግበእ ሰለስ ጋሪት ዲበን ሕጉዝ እንተ፣ 

ደማነት ነፍስ፡ ለእለ ሰተትከ እት ዐመል እግል ተአውዕለ መትሀንዳድ 
ወምንለ ሰእየት ለለአበትኮ አንፋር አምሸሾት። 
• እት ሐያትከ ለትመዛዘነት መዒሸት እግል ተሀሌ እግልከ ተሐዜ 

ገብአከ ምን ገብእ፡ ዶል ልትሐገዞ እትከ ለረክቡከ ወዶል ትትሐገዝ 
እቶም ለትስእኖም አንፋር ኬን በሎም ምንከ።

ጀሐ ዲብ ዐድ ዎሮት መጸ። ሐር ዎሮት 
ምነ ሰብለ ዐድ፣ “ጀሐ፡ አላሁ የዕለም አነ 
ላቱ እሊ አድግከ ምን ኢለዐሌ ጎርከ፡ 
ሐራም እቼተ ወይአሌሌኮከ ቤለዩ።” 
ህቱ ህዬ፡ “ከአማንካ ቱ ሰኒ ህሌከ፡ አድግ 
እግል አድግ ለአሌሌ” ቤለዩ።

ሐቴ ሰኒ ግርም ላተ ዘዐት 
ህሌት፡ ወህተ ህዬ ክምእነ ትብል፣ 
“ረሕመት ምን ፈተ ትትፈደል።” 
ረሕመት እግል ሐናነት ወፈተ 
ወዐፎ ወምስንዮት ትከምክም። 
ክልነ እግል ንፍቴ እንቀድር ምናተ 
ረሕመት ላተ እት አልባብ ሑዳም 
ምኒናተ ለትትረከብ። 
ከዶል ለዎሮት እዲናከ ለሻርከከ 

እግል ትሕሬ ትሰትታተ፡ ምን ለዐል 
ክሉ እት ልቡ ለህሌት ረሕመት 
እለ አትቃምት። ለነፈር ለረሕመት 
አለቡ ለእለ ፈቴከ ፍተዩ ምን 
ኢተሐርዩ ለሐይሰከ፡ በህለት ነፈር 
ለረሒም መሳድድ እዲነ ወመታክለ 
ለሀውን እግልከ ወእት ወቅት 
ስድትከ ሰዳይት ገብእ እግልከ፡ 
ነፈር ለረሒም ምነ ነፈር ለግሩም 
ወታጅር ምናተ ረሕመት ለአለቡ 
ህቱ ልትፈደል፡ ህቱ ዶል ቀለጥ 
መሴምሓይ ቱ፡ ወዶል መሕገዝ 
መርተዓይ ቱ፡ ወሰኔት ወዴከ እሉ 

እንተ ምስል ወቅት ምነ ትትሃገየ 
ወለዐል ከፎ ትም ክም ትብል እግል 
ትትዐለም ቱ፡ ወወጅሀት ነዘርከ 
እግል ተአክድ ትወድዩ ለዐልከ 
መክሐዳታትመ እግል ተአብጥሩ 
ቱ። ወገሌ እግል ሊበል ለለሐዜ 
ክም ሸንሀቱ እግል ልትሃጌ በክት 
እግል ትሕደግ እሉቱ...ወክምእነ 
እተ ትወዴ እቱ ወቅት፣
- እት ቀበትከ ለሀለ ሽዑር 

አናንየት እት ልውሕድ እግል 
ልምጸእ ቱ።
- ናይ ክሱስያት ሸንሀትከ (እግል 

ትስተሮም ለተሕዜ እግልከ በይንከ 
ለከሶ ጋራት) ቂመቶም እት 
ትትወቀል እግል ቲጊስ ቱ። 
- ሕቡሉካት ወብዙሕ ዑቁዳት 

ላተን ዕላቃት እግል ትትራየመን 
ቱ።
- እግለ ትቀርቡ በስጥ ወፋያገት 

ለትረክብ እቱ ድዋራት እት 
ተሐሽሙ ወቂመት ዐባይ እት 
ተሀይቡ እግል ትትረኤቱ።
- ራሐት ባል ወረዋግ ነፍስ 

ለተሀይበከ ለገበአት ዕላቀት 
ትግበእ እብ ዕን ሕሽመት 
ወተቅዲር እግል ትርአያ ቱ።
- ናይ ረዋግ ወህዱእ ሹዑራት 

ለእሉ ተሀይቦም ዐውል እት 
ወስክ እግል ሊጊስቱ፡ ወምን ክሉ 
ወለዐል እት ተሐርዮም እግል 
ቲጊስ ቱ።
- እብ በይንከ እግል ትግበእ 

ዝበድ ዝበድ 

ዘዖታትዘዖታት
ትከትብ ዲብ ህሌከ  ለቀለም 

ኮናት አልባብ ለትረክዝ 
ኢትውደዩ፡ አውመ ክል ዶል 
ዕዩብ ብዕዳም ኢትህደግ እቡ። 
ቀለምከ ረሕመት ለአለቡ 
ወእምበል ሕሜት እንዴኢኮን 
ሐምዴ ለኢለአምር ቀለም 
ኢትውደዩ። ቀለምከ ለከትቡ 
ክሉ እንተ በዐል አደብ ሰኒ 
ወክሉ ለቀርእ እሉ ለለሐሽሙ 
ክም ለአመስለከ ውደዩ። ሐምዴ 
እግለ ለአስትሁለ ለልሀይብ 
ወእት ዶል አትዐገቦትመ እብ 
አደብ ወሕሽመት ቀለጥ ብዕዳም 
ለለአረቴዕ ቀለም ውደዩ። 

• 1978 (ማዮ) ጀብሀት 
ተሕሪር ኤረትርየ ወጀብሀት 
ሸዕብየት ተሕሪር ኤረትርየ 
እብ ሕበር እት መዲነት ባርንቶ 
ለወደየሁ ህጁም ፈሽለ።
•  1978 (ጁን - ጁላይ) 
ምን ትግራይ ለትበገሰ ሰልፋይ 
ወራር ኢትዮጵየ እግል ጀብሀት 

ምነ አግደ እት ታሪክ ዐድነ ምህማት ላተን ዕለታትምነ አግደ እት ታሪክ ዐድነ ምህማት ላተን ዕለታት

ተሕሪር ኤረትርየ ምን ምውዳቅ 
ጻሓይ ኤረትርየ ወምዴርየት 
ሰራዬ እግል ተአንሰሕብ ቀሰበየ።
• 1978 (ጁላይ) ጀብሀት 
ሸዕብየት ታሕሪር ኤረትርየ፡ 
ሐቆለ ዲብ ማይ ዐይኒ ለገበአ 
መዓርክ ምን ክለ ምዴየት 
እከሌ ጉዛይ ወመዲነት ባጼዕ 

አንሰሐበት። 
• 1978 (20 ኑቨምበር) 
2ይ ወራር እግል ድፋዓት ዓዲ 
ያቆብ እንዴ ሰብረ ክም ሐልፈ፡ 
ሐቆለ ዲብ ዔለ በርዕድ ለገብአ 
መዓርክ፡ ጀብሀት ሸዕብየት አስክ 
ሳሕል እንስኣብ እስትራቴጂ 
ወዴት።

ለህሌት እግልከ ሸንሀት ምን 
ብዕዳም እንዴ ኢትትፈንቴ 
እብ ከፎ ክም ትባስረ እግል 
ተኣምርቱ፡ ወእት ፍንጌ እብ 
በይንከ እግል ትግበእ ለህሌት 
እግልከ ሸንሀት ወምስል ገሌ 
አንፋር እግል ትትሓበር ለህሌት 
እግልከ አውለውየት እብ ከፎ ክም 
ተአትመዛዝነን እግል ትፍሀም ቱ።
- ለገብአ ጋር ዲብ እለ እዲነ 

ተዐብ ወጅሁድ ክም ለሐዜ ምንከ 
እግል ተኣምርቱ፡ ምናተ ክሎም 
ጋራት ተዐብከ ወጁሁድከ ክም 
ኢለአስታህሎ ሰበት ተአምር፡ 
ሒለትከ ወወቀይከ እበ እከ 
ለትናስብ ገበይ እብ ከፎ ክም 
ትካፍሎም እግል ተኣምርቱ።
- እት ፍንጌ አነ እለ ሽኑህ 

ህሌኮ ወእለ እተ ሕጉዝ ህሌኮ 
ለሀለ ፈርግ አክል ሕድ እግል 

ተኣምር ቱ፡ ከልጠለባትከ ሐቆ 
እግል ሐያትከ ወለሀለ እግል 
ተየልል ለኢናስብ ዶል ገብእ፡ 
እግል ርሕከ ገበየ እግል ተሀበ 
ወተአርተዐ እግል ትቅደር ቱ።
- ክልመ ወቅት ሐልፋተ ከዝያደ 

ከፎ ክም ትበሽል ወዝያደት ዐቅል 
ትወስክ እግል ትትዐለም ቱ፡ 
ወበሻለት እግል ትትዐለም ህዬ 
ደረጀትለ በሻለት እምበል ገበይ 
ጀርቤ (እምትሓን) እግል ተአክደ 
ክም ኢትቀድር እግል ተኣምር 
ቱ።
- እት ደረጀት በሻለት እግል 

ትብጸሕ ህዬ ቀሊል ወይሱርመ 
ኢኮን፡ እት ደረጀት በሻለት 
እግል ትብጸሕ ህዬ ተጃሪብ 
መሪር ወስዱድ እግል ትሕለፍ 
ለአትሐዜ። ዐውል በሻለት ምን 
ልብ ቱ ለልትደፈዕ።  

አሻይር በሻለት (Maturity)አሻይር በሻለት (Maturity)

ምን ገብእ ህዬ ወላ ሕድትመ ትግበእ 
ክም ዐባይ ልርእየ ወሰኒ መሐምዳይ 
ቱ። ወእት ወቅት እኪትከ ከፎ ክም 
ሸጀዐከ ወለአትሓጥረከ ለልፍህም 
መስኒ ወመልሀይ ኣማን ቱ። 
ህቱ ዶል ዕንቃፈትከ እንዴ 

ኢትትሰአሉ ሻፍግ እት እንቱ 
እግል ለአድሕነከ እዴሁ መጤከ፡ 
ወምን ብዕዳም ሰዳይት እግል 
ትሕዜ በክት ለከልአከ፡ ወመንገአት 
መሕገዝ ለደብእ ምንከ ወእብ 
ብጣርከ እግል ትግበእ ሰዳይት 
ለገብእ እግልከ ቱ።
እለ አማን ክልነ እግል ነኣምረ 

ለአትሐዜነ፡ ለገበአት ጋሪት እግል 
ተአቅብል ትቀድር። ማል መጽእ 
ወገይስ፡ ወሸክል ገሮብመ ምስል 
ዘበን ልትበደል ወፈኔ፡ ምናተ ክል 
ዶል አካኑ ለኢጠልቅ ቀልብ ረሒም 
ወከብድ ባርሀት ተ። ረሕመት፡ 
ሐናነት፡ ምስንዮት ወደፍአት አሳስ 
ክለን ዕላቃት ሰበት ተን። 

ረ ሕ መ ትረ ሕ መ ት

ተበሰምተበሰም
 ለአድግ አሌሌኮ

መሐመድ ዳፍለ

አስሉል ሐያትክሉ አርዋሕ ለቡ ሕያይ ልትወለድ 
ወወልድ፡ እሊ ህዬ ለዐለ ወለህላቱ። 
ወድ ሚን ኣድምማ እሊቱ ምን 
ልትከለቅ እብለ ገራቢት እላ ለሄርር 
ህለ። እት ሞትማ ምንገብእ እታ 
ክምሰልሃ። እሊ ናይ ሞት ወወሊድ 
አዋይን ህዬ አስክ ዮመልቅያመ 
እግል ልተላሌቱ።
ዲብ እሊ ለህሌና ዲቡ ዘመን 

ሸዐብ እዲና እብ በላዪን አው ኣላፍ 
መላዪን ልትዐለብ ህለ። ምን መደት 
መትከላቁ ህዬ ቅያስ ለአለቡ አዳም 
ፈና ወእሉ ለበድል ሐዲስ አዳም 
ትወለደ። ሕናማ እሎም ዮም ለህሌና 
እምብል ለህሌና ፈንጎሕ እግል ነሀሌ 
ኢኮን እግል ነዐርዮምቱ። ክማ በዐል 
ተሊለት ለቤለያ፡-

ቤቼ ኢኮን ቤታ ትኮበት 
ቤቼ ሐንለ ድርቦበት

ገሌ ሰምበት ልብል ወለዐልብ 
ፍጉር

ወገሌ ሼልብ ህለ አስክ ስጡር
አና ቤቼ ኢኮን ቤታ ብኩር
ልነጄኒ ምኑ መለክ ግርጉር።

አይዋ እለ እታ እነብር ለህሌና 
እዲና ካቲማሃ እንዴ በጽሐት ወድ 
ሚንድም እትለ እዲና ሀለዮቱ 
ለአከትም። መንኣመራ እብ ክእና 
ልተላሌ ገብእ ህዳይ፡ ዕምስና፡ 
ወሊድ፡ ወለኢተርፍ ሞት ንፍቴ 
ወንእቤ ለልትበደል ኢኮን።
ወል እግል አቡሁ፡ አብመ እግል 

አቡሁ፡ አብዕብ እግል አብዕቡ 
ዲብ በኬ ወጃምምቱ እለ እዲና 
አስክ እለ ለበጽሐት። ቀቢር ዲብ 
ሕፈር ወአንደዶት እብ እሳት 
ግራ እላማ እግል ለአተላሌቱ። 
እነብር እንዴ ዐልና ዲብ ደንጎባ 
እብር እንዴ ሔሌና እብ ምርኩሽ 
ዲብ ንትመንቀሽ አስክ መነገአት 
ሞት ለእንሽሕግ ወባብ ሞት 
ለእንከርኬሕ፡ እሊ ህዬ በዲር ለዐለ 
ወለህላ ወግራ እላማ ለኢልትበደል 
ወለኢተርፍ በክትናቱ። ትትወለድ፡ 
ትሽሕግ፡ታክብ፡ ገናድል፡ ተአለምቤ፡ 
ተዐቤ፡ ትሸንግል፡ ደግልል ወእት 
ደንጎባ ህዬ እታ ናይ ሕበር መድረሰ 
ተአደርስ።
እሊ ሞት ለልብል ቆል በተን 

ወአብደን እግል ንበድሉ ወእግል 
ንቀይሩ ይእንቀድር። ክሉ መክሉቅ 
መንበሮ እዲና እንዴ ኢመሽጋ 
ወእግል ዲማ እንዴ ልስእያ፡ ዕምር 
ጥውል ወዓፍየት ዲብ ልተምኔ 
እግል ልምበር ለሐዜ፡ ዐጃይብቱ። 
ከም ወከም ኢጌሰው፡ ለነኣይሽ 
ለዐባዪ፡ ለመንደሊታት፡ ለሸበንርብ 
ለትጃር፡ ለሸየም እግል ክሉ 
ምስል እንዴ ኢተዓሬ ወኢትፈናቴ 
ተሐይቡ ሌጣ።
ዲብ ዐድና ንየትከ ለለአተምም 

እግልከ ነፈር ዶል ትድሕር 
“ እንዴ ዕምርከ ልጠወል እት 
ልትበሀል ልደሐር እት ህለ፡ እብ 
ቃብል እሊ ዕምርከ ልሕጨር 
አጀል ልክረመከ ውለመስሉ እት 
ልትበሀልማ ለልትረገም ሑድ 
ኢኮን። ለመንበረት እንዴ ጠዐመት 
እቶም አው ህዬ ምን ዮም ፈጅር 

ለአተጽበሐና እት ልብሎ ለላሊማ 
አርወሐቶም እንዴ ኢለአምኖ ርሖም 
እት ረቢሆም እንዴ አተንከበዋ እግለ 
ምንኣሽ ሞታ ላቱ ስካብ ሰክቦ።
እግልሚቱ እግል ትንበሮ 

ለተሐዙ፡ እንዴ ትቤ ምን ትሰአል፡ 
ለለአትስሕቅ አው ለትዐጅብ በሊስ 
ወረከብከ፡ ሰሮም እንዴ ወለድኮ 
እግል ዓቤ ውላድ ወላጄ እግል 
እርኤ፡ ወቤለው። ሰሮም ህዬ እግለ 
ሳድፈኒ መታክል ወአስቡር እንዴ 
ተዐሮሬኮ ዲብ እወድቅ ወእቀንጽ 
ለናይ ዓለም ኩንትራቼ እግለ 
ኢትተርፍ ሞት እሰልም፡ እግል 
ሊበሎ ቀድሮ። ሰር ገሌ ህዬ እብ 
ሓያቶም ዲባ ጸነሖ ዲቡ እዋን 
ዐባዪ ምስተንክራት 
እንዴ እንዴ ሐቀቅኮ 
ዲባ እግል ዲማ 
ለ ል ዘ ከ ር 
ስ ጅ ል 

ታ ሪ ክ ስሜቶም እንዴ 
አስመው እግል ልሕለፎ ወሐዘው። 
እብ ዓመት ክምሰል ሓዚ ወምራድ 
ወድ ሚን ኣድም ለትፈናታ 
አብሳር ወለትፈናታ ሓዚ ወቀርበ 
ዐለ። እስውቱ ለራቴዕ ወእስውቱ 
ለካጥእ እንዴ እምቤ ምን ንትሃጌማ 
ለእንክረክቡ ሐል እግል ለሀሌ 
ኢኮን። ላኪን ሕና ዲብ እለ እዲና 
አስክ ህሌና ሚ እግል ኒዴ ወጅበና፡ 
ንሕሰብ እንዴ።
ዘበን በዲር ልኡክ እግል አብጸሖት 

አፍሩስ ልትነፈዖ ዐለው። እብሊ 
አሳስ እሊ፡ እሊ ዮም ብጹሕ 
ለህለ ተጠውር ቴክኖለጂ ሐምዴ 
ተአስትህሉ ለስኒን ወድኒን ነስእ 
ለዐለ ሄራር እት ሑድ ደቃይቅ ዲብ 
ክለ ዓለም ርሳለትና እግል ነአብጽሕ 
አተቅደሬና። እግል እሊ ወብዕድ 
ነቲጀት ሐንገል ላቱ ተጠውራት 
ሐቆ ረኤና፡ ዓለምና ምን ወቀት ዲብ 
ወቀት ለለትዐጅብ ተጠውራት እንዴ 
ትሰርጌት ትትሀርበብ ህሌት። ምናታ 
ማይ ከልዕ እቅባለቱ ዲብ ከልዕ 
ክምሰለ ልትበሀል፡ እለ ፈልሰፈት 
እለ ወእሊ ሓዚ ወትምኔት ወድ 
ሚንኣድም ካቲማሃኡ ለኢተርፍ 
ወለኢትርሕም ሞት እግል ንበድለ፡ 
እግል ነትአድጋ አው እግል ነአሽፍጋ 
በተን ወአበደን ኢትቀደራ። ክልና 
ክምሰል እንመይት ወዲብ ጨበል 
ክምሰል ንትበደልማ ሸክ አለቡ። 
ከእንዴ እለ ሐጫር ተሊለት አቡና 
መርሑም ሼካይ  ክእነ ቤለ፦

ልፈርጀኒ ምኑ ለእብ ጎማቱ በዴ
ሞት እንተ ግርሁ ለትኬለመት 

ሸጌ
ምነ ሐላል ልትገሀፍ ከማል ጠሩ 

ለሐዴ
ወምነ ሐላል ልትገሀፍ ከአብያት 

ድነ ለአቴ
ለሕፍረት ርኢሀ ኢኮን ለስጡር 

እንልሸጌ
ገሌ ለእበን እንናቅል ወገለ 

ለጨበል እንለሐንዴ
ወገሌ ለብላይ እንላፍቅ ደበላን 

ለአግዳድ ኢተሐዴ
ታርፍቱ ሸማል ወድ ለዐል ከእት 

ቤት ጥልመት ነአኔ
ሕነ ወለዐመልነ በይነ ነአመሴ
ደባድበ ዲብነ እኪትነ ለለአቤ
ልፈርጀኒ ዲበ ቤት ለበርህ 
ኢትወዴ።

ለ አማ ን 
እለ እት እንታ ቲሪም ወትሕጨር 
ለሐቂቀት እግል ነኣምራ ብና። እት 
ነአምራ ላኪን ክምሰል ኢነአምራ 
እንዴ ገአና እግል ንቅረብ እንጀርብ። 
እት ክል ምዕል ዲባ ሳድፈና 
ወኖስና ለእንከልቁ መሳድድ እግል 
ንትዐዴ ዲባ እንፈግሩ ወንትከረዩ 
ናይ ሐያት አስሉል ዲብ ነአምሀድን 
ለኢትተርፍ ሞት ለንትረሰዕ ዲቡ 
ወክድመ ለሀሌ ገብእ። እሊ 
ልትበሀል እት ህለ ለክሉ ቡ ጽጉብ 
ወለ ሐቴ አለቡ ሓግል ለኢትምሕክ 
ሞት እንዴ ትረሰዐከ እግለ አምዕሉ 
እንዴ ተመት ለትሳረሐ ኣደሚ 
እግል ነዐርዩ ክምሰልቱ እት ነአምር 
ሑዬ ወሕቼ እት ልብሎ ለላቅሶ 
አንፋር፡ አመት እንዴ አለቦም 
እት እዝኖም እንዴ ሸአግና “ 
ወአርወሐትኩም ህዬ ትረሰዐኩማ 
አፎ ኢትላቁሳ” እንዴ እምቤ ምን 
ነሐሸክሽክ እሎም መን ኣመራ እብ 
ሐሩቀት ወቀሀር  ዲብ ለርዐዱ 
ሐቴ ምን እለ እዲና ለትሳረሐና 
ቡንየት ወኢሐገልና ምኖም ገብእ። 
እግል ሚ ሞት ፍቲት ርዲት ሰበት 
ኢኮን።
ማል ለእለ በዝሐ ምን በዝሕ ሞት 

እንዴ ተዐደ እግል ሊጊስ ሒለት 
ወደቅብ አለቡ። ላኪን የምክን አስክ 
በዐሉ ህለ ዝያድ ወድ አዳም እግል 
ልሽነን ቀድር ገብእ። ምናታ ለቴባዩ 
ላታ እሊ ክሉ ጁቁፉ ለዐለ ማል 
ሳንቲም እንዴ ኢረፍዕ ምኑ ክምሰል 
አመቱ ለመለክ ግርጉር ዲብ ጌልሉ 
አስክለ ተግህጽ ሕፈረት ለአሸክቶ። 
ላማ ሐቴ አለቡ መስኪናይ ድቡር 
ምን ድብር እግል ለኣባሬ ምስል 
እዲና ዲብ ልትጋደል፡ ዮም 
ማፈጅር እግል ኣባሬቱ እት ልብል 
ወልተምኔ፡ ምራዱ እንዴ ኢረክብ 
ወእታ ሐስበያ እንዴ ኢበጽሕ፡ 
አመት እንዴ አለቡ አና ወደሐንዬ 

ዲብ ልብል ለክሉ ትትለቀም ሞት 
ለፈች ተአብሉ ከትገልዩ።
ጠቢዐት ጸጋይት ታ፡ ሰበቡ ክምሰለ 

እግል ንትከለቅ እግል ኒሙትማ 
በክት ሃይበትናታ። አምበለ ገብአ 
ልግበእ ዐውል፡ ለእግል ክሉ ረይሕ 
“ አቤኮ ይእመይት” እንዴ እምቤ 
ዲማ እግል ንንበር፡ አምር እንዴ 
ረከብና፡ እበ ትትቀደረና፡ እግል 
ነጀሀድ ወእግል ንትጻገም ሰምሐት 
እግልና። ላኪን ኢገብአ እግልና። 
ግራ እላማ ምንገብእ እበ ትትቀደረና 
ምን ሞት እግል ንህረብ ጠቢዐት 
ቆላ ኢበደለት፡ እበ አማን ህዬ እብ 

ተጠውር ቴክኖለጂ 
ወድ አዳም እንዴ 
ኢመይት ዲማ 

ክምሰል ነብር እግል 
ንውዴ ምንዲ 

እንቀድር ለእግል 
ል ት ከ ለ ቅ 
ለቀድር ጅህድ 

ምና ናይ ደንጎባ 
በዳ ወፈና ወድ 
አዳም ለቀልለ 
ወለነአሸ ክምሰል 
ገብእ ልብ ወከሬና 
ዐልና። ለኢትምሕክ 

ሞት ህዬ ክምሰል ፈታይትና እንዴ 

ምን ሕላይ ቀዳምያም
ዲብለ ዲብ ሰነት 1913 ለትከተበ ክታብ ሐይለት ትግራይት ብዙሕ 

ሐይለት ህለ። ከዮምመ ጀሪደት ኤረትርያ ሐዳስ እላ ዳምር ወድ ግብጣን 
ለልትበሀል ሓልያይ ምን መንሰዕ ቤት-ርብርሄ ላሊ ዲብ ሰክብ እብ ሕልም 
ሐዉ ወኖር  ወድ ብእምነት እብ ግድሪ ለሞተው ረአ። ወክም ፈዝዐ 
እለ ሐለ፡-

ሚ ሕልም ረክቤኒ - ሰብ ተሐት ወሰብ ለዐል ለአትጋሴ
ህቶም ጎዬ ኢመጹእ - ወአነ ዐልኮ እትላኬ

ኖር ርኤነ ወድ ብእምነት - ሹም ለሸየም ፈራጼ
በየእ እት ድጌ - ከልካሊታት ልትቃሴ

እድሁ ለእስሮ እተአቤ - ፈጋር እምበል ሕማሴ
ሜስ ሓድግቱ ወማሰ - ጽንዕ ሓድግቱ ወሕንቃቄ

አፍሓሬን ባልስ - ሰባስቦ ፋጼ
ቡሳዩ ለፍልፍ - ደብናሁ ትዘራኬ

ዐድ-ከንቴባይ ስብኮ - ሸኪክ ወድዋር ልትዋዴ።

ሰብኡ ዐድ ሕድ ደራግግ - ኣሩይ ምን ሕድ ልትኣቴ
ዐብደል ግሳስ ሰልመ - ለጅንግላይት ትትካቴ
ባርያይ ቢሻ ልጸዐነ - ለሻፍግ እግል ዘማቴ

ላንኪት ዘነብ ጅንግላይ ተ - ጋድላይታ ተትሓሴ
ሰራገየ ክል ሕጥር - ምን ክል ሕጥር ትትቃዴ
አፎ ስካብ በዴኒ ሸለምተ - አምበል ህርጋቴ

አናማ ህግየ እት አምርቱ - እት ገሮብዬ አትባዴ።

ረኤናሃ ዲባ ናይ በል-ሸም ሐያትና 
ሕድ ዲብ ነሐሽም ወሕድ ዲብ 
እንረፍዕ እግል ንንበር ወአስተሀለ። 
ኢፋልዬ አና ዲማ እግል እምበርቱ 
እምብል ሐቆ ገአና ላኪን ሐንገል 
ወለፍክር ምስልና ሰበት ህለ 
ንጀርብ ነቲጀቱ ህዬ ሐሬ ምስል 
እንርእያ።
አስሉል ሐያትና አስክ ለአከትም 

ላኪን መስኩበት እንዴ ሐገልና 
ሰብር ወሰእዮብ እንዴ ተዐንደቅና 
ፈንጎሕ ክምሰል እመይት ኣመራም 
እት ሕና ክምሰል ይኣ,መርና እንዴ 
ገአና ምስል ክሉ አፍካርና ዲብ 
ንትከሐድ ዳይማም ክምሰል ይሕና 
ዲብ ነአምር ክምሰል ኢነአምር 
እንዴ ገአና እት ቀደም ዓለም ብዕድ 
እግል ንምሰል ጀረቦት፡ ግምሽ ሰበት 
ገብአ ክልና ወላድ ኣድም ወሐዋ፡ 
እብሊ እንዴ ኣመንና ወልብ 
እንዴ ከሬና ሕድ ዲብ እንረፍዕ 
ወሕድ ዲብ እንፈቴ፡ ሕድ ዲብ 
ነሀይብ ወሕድ ዲብ እንሰንድ 
ዲብ እሊ ናይ በል ሸም ዕምርና 
እብ ፍቲ ወሐምዴ ሕድ ንንበር። 
ሕድ ንርሐም፡ አይዋ ክልና ለብና 
ወለአለብና ሓግላም ሓያት ሰበት 
ሕና ወላማ ኢትምሕክ ሞት እግል 
ክልና ሐቴ ሰበት ገአት።

ኣድም አብሐሪሽ

ሻምፕዮን ቮሊቦል አቅሊም ምግብ አስክ ሻምፕዮን ቮሊቦል አቅሊም ምግብ አስክ 
ጅግረ ካቲማሁ ለአተጅህጅግረ ካቲማሁ ለአተጅህ

**ፍረቅ 2ይ ወ3ይ ዲቪዝዮን እት መጃገረት **ፍረቅ 2ይ ወ3ይ ዲቪዝዮን እት መጃገረት 
ድቅብ ልትጸ ’መድ**ድቅብ ልትጸ ’መድ**

ጅግራታት ሻምፕዮን አቅሊም ምግብ ምውስም ሰነት 2025/26 
እብ ኮበሪት እዴ (ቮሊቦል) እተ ሐልፈ ሰነብት ትልህያታቱ ዋዲ 
ዐለ። 

እሊ እብ ክልኢቱ ውላድ ወአዋልድ 2ይ ወ3ይ ዲቪዝዮን ሰንበት-
ንኢሽ ዲበ ወደዩ ጅግራታት፡ እሰልፍ ለተልሀ ፍረቅ አዋልድ ሳልሳይ 
ዲቪዝዮን ዐዳጋ-ሐሙስ ወደምቤሰምበል ቶም። ለትልህየ ህዬ፡ እብ 
ዐውቴ ደምቤ-ሰምበል 2-1 ተመት። 2ይት ትልህየ እት ፍንጌ ናይ 
3ይ ዲቪዝዮን ፍረቅ ውላድ ዓወት ወአዱሊስ ገብአት፡ ፈሪቅ ዐወት 
እት ሳዐቱ ሰበት ኢሐድረ ህዬ እብ ፎርፋይት 2-0 ትቀለበ። 

ለተሌት ትልህየ 2ይ ዲቪዝዮን ፍንጌ አዋልድ ሳሊና ወፌስቲቫል 
ዐለት፡ ፈሪቅ ፌስቲቫል ህዬ እት አወላይ ሾት 25-22 ዲብ ቀልብ፡ 
እተ 2ይት ደርበት ትልህየ ላኪን ሳሊና ተን 25-19 ለቀልበየ። 
ትልህየ አክልሕድ 1-1 ሰበት ትበደለት፡ ላዝም ዎሮቶም እግል 
ልቅለብ ሰበት ቡ፡ ዲብ ሳልሳይ ሾት ተዐደየ። 

እትለ 3ይት ናይ ፈናታይ ትልህየ፡ እተ ሐልፈ ጅግራታት ሻምፕዮን 
ቅሉብ ለኢለአምር ፈሪቅ ፌስቲቫል እብ እዴ ዛይደት 15/02 እንዴ 
ቀልበየ ለትልህየ 2-1 በደለያሀ ከእግል መአይደተን እት ፈረሕ 
ኣተያሆም።  

ለራብዓይት ትልህያለ ምዕል ለሀ፡ ፍንጌ ፍረቅ ውላድ 2ይ ዲቪዝዮን 
ደምቤሰምበል ወዐዳጋሐሙስ ለገአት እት ገብእ፡ ክልኢቶም ሒለቶም 
ሕድ ለትከሬዕ ወእሙራም ፈዳብያም መተልህየት ለልሐቅፎ ፍረቅ 
ሰበት ቶም፡ ለሔሰት መቅደረት ፈሪር ወመትከባት ክወር ዲብ 
ለአርኡ ምን ሰልፎም ልብ ለትሸፌ ትልህየ ውጅህት አርአው። 

ደምቤ ሰምበል እብ ካፒታኖሆም ሻማናን ተስፋይ እት ልትደየሮ፡ 
እት አወላይ ሾት 25/22 አትመመው። እተ ተለየ ትልህያታት 
ዐዳገ-ሐሙስ መትነዛሞም እንዴ አተረደው 26-24 ወ15-11 ሰበት 
ቀልበው፡ ሄራር ዐውቴሆም ዝያደት አድመቀዉ።

ሰንበት-ዐባይ ምነ ገብአ ትልህያታትመ፡ እሰልፍ 3ይ ዲቪዝዮን 
ፍረቅ-ውላድ ድያእ ምስል ደምቤሰምበል ዐለው። ፈሪቅ ድያእ ህዬ 
እት ወክዱ ሰበት ኢሐድረ 2-0 ፎርፋይት ትቀለበ። 

ለተሌት ትልህየ ህዬ ፍንጌ ናይ 2ይ ዲቪዝዮን ፍረቅ አዋልድ፡ 
ሰንበት ንኢሽ እብ ጨቢብ ፌስቲቫል ቃልቡ ለዐለ ፈሪቅ ሳሊና ምስል 
ድያእ እተ ወደያሀ ትልህየ 2-0 እንዴ ቀልበየ ተዐወተየ ዲበ። 

ደርበን ፍረቅ ውላድ 2ይ ዲቪዝዮን ዐዲ-ጓዕዳድ ምስል ማይ-ተስፋ 
ተልሀው። ዐዲ-ጓዕዳድ ህዬ 2-0 እት ልትዐወት፡ ውላድ ፍረ ዐዳጋ 
ሐሙስ’መ እብ ነፍሰ ፍገሪት እግል ሳሊና 2-0 ሰበት ቀልበው፡ 
ንቃጦም ለወቀለው ፍረቅ ጋብኣም ህለው።

ምነ ተዐወተ ፍረቅ አዋልድ (ቮሊቦል)

ስፐይን፡ ሀርመ ካስ ዐለም ሰነት 2026 ገብአት ስፐይን፡ ሀርመ ካስ ዐለም ሰነት 2026 ገብአት 
**ሜሲ፡ እት ዕምሩ ለኢልትረሰዐ ትልህየ ረአ****ሜሲ፡ እት ዕምሩ ለኢልትረሰዐ ትልህየ ረአ**

ካስ-ዐለም ሰነት ዮም ዓመት 
እብ ለትወቀለት ምእታይት ምን 
ጽባብሐ ስኢት እቱ ዲብ እንተ 
ለአቴት ስፐይን፡ ሰንበት ዐባይ 
እተ ወዴተ ትልህየ ካቲመ እግል 
አርጀንቲና 1-0 እንዴ አድነነት፡ 
ካስ ዐለም ነስአት።  
ስፐይን እግል ፈረንሰ ዲብ ትልህየ 

ሰር ነሃየት እብ እዴ ለዓሊት 2-0 
እንዴ አትረፈትቱ ሐቆ 16 ሰነት 
እት ትልህየ ካስ ለትዐዴት። 
ለናይ ሰነት 2022 ሕሽመተ 

እግል ትዕቀብ ትትገሐል ለዐለት 
አርጀንቲናመ፡ እግለ መርሐ ለዐለ 
ፈሪቅ እንግሊዝ 2-1 እንዴ ቀልበት 
ቱ እት ትልህየ ካቲመ ለሐልፈት። 
እለ መላዪን መትፈርጀት ልታከወ 

ለዐለው ትልህየ ሞት ወሐዮት፡ 
እት አወላይ ሾት እዴ ለዓሊት እብ 
ጀሀት ስፐይን ወእርዕደይ ፈሪቅ 
አርጀንቲና ትረአ ዲበ። ስፐይን 
ሰለስ ጀርቤ ትሩዳት እት ትነድእ፡ 
አርጀንቲና ክሉ ረአሱ አፌት 
ስፐይን ሽኢግ አቤት። አርጀንቲና፡ 
ሐቆ ካስ ዐለም 1966፡ እት አወላይ 
ሾት ክሉ ረአሰ ለኢጀረበት እት 
እንተ ዲብ ስጅል አቴት። 
ካልኣይ ሾትመ አርጀንቲና፡ ምን 

አፍያተ ከሬዕ ሌጠ እቱ ትጸመደት። 
እብ ውቁል መትከባባት ኩረት 
መራቀበት ትልህየ እት ምልከ 
ለኣቴት ስፐይን፡ እግል ትጋብህ 
ህዬ፡ እት ድንኪክ አቴት። እት 
ካልኣይ ሾት ስፐይን 15 ኩረት 
እት አርጀንቲና ምንመ ለአከት፡ 
ሰማን ምነን እት ዓርደት ወእዴ 
ሓርስ አርጀንቲን በርደየ።  
እብ ፈድል ሓርሱ ኢሚልያኖ 

ማርቲኔዝ ምን ብዞሕ ጀርቤታት 
ለነጀ እብ ሜሲ ለልትመረሕ 
ፈሪቅ አርጀንቲና፡ እት አፍያት 
ቤት ስፐይን ክሉ ረአሱ እብ 

ሐቴ ጀርቤመ ኢሸ’በ። ትልህየ 
90 ደቂቀት እምበል ጎል ተመት። 
አርጀንቲና እት ተእሪክ ካስ ዐለም 
እት ሳዐት ወሰር ለገብእ ወቅት 
ሐቴ ጀርቤተትመ ለኢወደ ፈሪቅ 
ጋብእ ሀለ።  
“ምን ደቃም እት መገርዴዕ” 

ክመ ልትበሀል፡ አርጀንቲና፡ እት 
ወሱክ ወቅት ሰኒ ወአማን በክቶም 

ስፐይን፡ ሻምፕዮን ካስ ዓለም 2026

ካስ አስክ ስፐይን

ለአጸልመተ ቴለል ዲብ 93ይት 
ደቂቀት፡ ዎሮት ምነ ድቁባም 
መተልህየተ ኢንዞ ፌርናንዴዝ 
እብ ክልኦት ከረት ቤጪ እተ 30 
ደቃይቅ ወሰክ ትጠረዘ ምነ ወእብ 
ነቃስ መተልህየት እግል ልተልሀው 
ትጀበረው። 
ስፐይን፡ ምስል ኩለ መራቀበት 

ትልህያሀ እት 106 ደቂቀት 
ፍሬ-ተዕበተ ረክበት። መሃጅም 
ፌራን ቶሬ ምን ኒኮ ዊልያምስ 
ለመጽአቱ ኩረት እት ጎል እንዴ 
በደለየ፡ ለሜርሒት ስፐይን ኖሰ 
ተአልበጠተ። ምነ እት ሀደፍ 
ለትሸወተየ 12 ኩረት ለሐቴ እት 
ጎል ትበደለት በሀለት ቱ። 
እትለ ትልህየ ተረቱ ለልትፈዴ 

እገር ለሐግለ ፈሪቅ አርጀንቲና፡ 
እት 117 ደቂቀት፡ እብ ልዮኔል 
ሜሲ አወላይት ጀርቤሁ ወደ። 
እንዴ ዓደለው እት ዝብጠት 
ሪጎሌታት እግል ልእተው 
ወበክቶም ልርአው ሰኒ ትነሀፈው 
-አርጀንቲና። ስፐይን ህዬ፡ እብሊ 
ኦሮት ጎል እንዴ ትነሰረው፡ እግለ 
እት ካስ ዓለም ስሜት ዐባይ ለበ 
አርጀንቲና እንዴ አጅገሐው 
ተእሪክ ሸቀው ከካስ ዐለም ሰነት 
2026 ትሆገለው። 

እተ 120 ደቂቀት 54 ኢነት 
ኩረት ለተምተመ ሜሲ፡ እት 
አፍያት ስፐይን ሐቴ መነንመ 
ኢዘብጠ። ፈሪቅ አርጀንቲና 
ወሜሲሁ ድ’ለት እንዴ ትከሬት 
እቱ፡ እት ቀበት 120 ደቂቀት እት 
ሀደፍ ለልአከየ ጀርቤመ ትግበእ 
ሰበት ሐግለ፡ እለ ትልህየ እግል 

ዲመ ለኢልትረስዐ እንዴ ገአት 
እት ስጅል ‘ፊፋ’ ውቅርት ህሌት። 
እምበልሁመ አርጀንቲና፡ ምን 

ሰነት 1962 ወሐር፡ ናይ ሰልፍ 
ኢነት ደርብ አድሕድ ካስ ምን 
ንስአት ለትሐረመ ፈሪቅመ ትበሀለ። 
እተ መደት ለሀ ብራዚል እት ሰነት 
1958 ወ1962 ደርብ-ሕድ ካስ 
ዐለም ናስአት ተ። አርጀንቲና ህዬ 
እት ሰነት 1930፡1990፡ 2014 
ወ2026 እት ትልህየ ካቲመ ናይ 
ካስ ለትቀለበ ፈሪቅ ጋብእ ሀለ። 
ሽ’መት ከጃል ለልቡለ እላተ!
ስፐይን እት ሰነት 2010 እት 

ግብለት አፍሪቀ ሰልፋይ ካስ ዐለም 
ምን ነከክ ሆላንድ ለነስአው እተ 
ኢነትመ፡ እት 109 ደቂቀት ናይ 
ሆላንድ መዳፌዕ እብ ቀዬሕ ክም 
ትጠረዘ፡ እት 116 ደቂቀት ጎል 
ኣቴት ወ1-0 ቀልበት ከካስ ናስአት 
ሰበት ተ፡ ምስል እለ ናይ ዮም 
ዓመት ትልህያሀ ለልአትማስል ጋር 
ወድየ።  
እትሊ 23ይ ጅግረ ካስ ዐለም 

ዮም ዓመት እት ተእሪክ ካስ 
ዐለም እግል ሰልፍ ኢነት ካፒታኖ 
ስፐይን ሮድሪ፡ ለሔሰ መተልህያይ 
ነስአ። 
እምበል እሊመ ምን መተልህየት 

ስፐይን፡ እትሊ ናይ ወሬሕ 
ጅግራታት ካስ ዐለም ዎሮ ጎል 
ሌጠ ለአተ ዲቡ ሓርሶም ኡናይ 
ሳይሞን፡ ለሔሰ ሓርስ ዐለም፡ 
ወወድ 19 ሰነት ኩባርሲ ህዬ፡ ናይ 
ለሔሰ ሻብ መተልህያይ ጀዋእዝ 
ጃቀፈው እለ። መሃጅም ፈረንሰ 
ኤምባፔ ህዬ እብ 10 ጎል ለሔሰ 
መሰጅላይ አግዋል እንዴ ትሰመ 
“እስእን ደሀብ” ትሰርገ።  
ሰበት እሊ ኤምባፔ እት ሰነት 

2022 ወ2026 እስእን ደሀብ 
ደርብ አድሕድ ለትሰርገ ሜርሓይ 
ተስጂል አግዋል ጋብእ ሀለ። ልሰዕ 
ወድ 27 ሰነት ለሀለ ኤምባፔ፡ 22 
ጎል ዲብ ካስ ዐለም እንዴ ሰጀለ፡ 
“ናይ ክል ወቅት ለበዝሐ አግዋል 
ለኣተ መሃጅም’ ብሁል ሀለ። እት 
ርያል ማድሪድ ላሊጋ ለልተልሄ 
ኤምባፔ፡ ናይ ላሊጋ ወሻምፕዮንስ 
ሊግ ለትወቀለ መሰጅላይ አግዋል 
እንዴ ገአ፡ ወእለ ናይ ካስ ዐለም 
ዮም ዓመት እንዴ ወሰከ፡ “ሜልካይ 
ሰለስ እስእን ደሀብ” ለትብል 
ስሜትመ ራክብ ሀለ።

መህረጃን እት መርሐለት ሰአዮብናይ ሰነት 2026 ማህረጃን 
ኤረትርየ ዲብ ዮም 18 ጁላይ 
ሓይስ ርኢስ ኢሳይያስ አፈወርቂ 
እትለ ሐድረዩ ቴለል ናይር 
እት ሐረት ኤክስፖ ትከሰተ። 
እሊ እት መደት ንዳል እንዴ 
ትወለደ ሐቆ ሕርየት ለኢተርፍ 
ክፋል ዓዳት ሸዐብ ኤረትርየ 
ጋብእ ለሀለ ማህረጃን ኤረትርየ 
እት ከርስ ዐድ ሌጠ እንዴ 
ኢልትከለብ እት ክሉ ውላድ 
ኤረትርየ ለብዲቡ ድወልመ 
እትሊ ሒን እሊ ለትገብእ ወራት 
ትሉሊት ቱ። 
ማህረጃን ኤረትርየ ከም ሐቴ 

ወጠንየት ዐግሎ መትኣካብ 
ግርመት ወለውቀት ለወስክ እቱ 
አግደ ወራታት፡ መሻረከት ሸዐብ፡ 
ቅዋት ድፋዕ፡ እዳራት አቃሊም፡ 
ማሕበራት ወጠን፡ መአሰሳት 
ሕኩመት ሸርካት፡ ትጃር፡ ሰብ 
ምህነት ፈን፡ እተ ከምስልሁመ 
ብዕዳም አንፋር ሕሱራም ሐረት 
ኤክስፖ እግል ትገርም፡ ወትሰርጌ 
ለወድዉ መዳሊት ቱ። ገሌ ምነ 
እት ክል ሰነት እት ማህረጃንነ 
ለልትቀደም ጽበጥ፡ ሸዐብ 
ናይ ክል አቅሊም ናይ ፍክር 
ወናይ ማል ርዝቁ እንዴ ሐየበ 
እግል ታኣሪኩ፡ ዓዳቱ፡ ውርሱ 
ወግርመት ፈኑ ለሸርሕ ለሀይ 
ከምን ለሀይ ለለሐይስ መዳሊት፡ 
እብ መአሰሳት ሕኩመት ወሸዐብ 
ለልትቀየም እግል ማሕበራይ 
ወእቅትሳድያይ ሄራር ለሽርሕ 
ዕፌ ወዕፌ ፍጥር ወስናዐት 
ቶም። 
ዎሮ ምነ ወጠን ወወጠንየት 

ለከውኖ አግደ አርካን ሀለዮት 
ናይ ሕበር ትፍኪር ቱ። ናይ 
ሕበር ተፍኪር ሀውየት (መንነት) 
ለሸርሕ አግደ ርክንቱ። መንነት 
ህዬ እብ ዓዳት ወሰዋልፍ 
ትትሸራሕ። ወእብሊ አሳስ 
ሀለዮት ሙጅተማዕ ዓዳት ቱ 
እግል ልትበሀል ቀድር። አሳስ 
መስተቅበል ዕዉትመ ዓዳት 
ወሰዋልፍ ቱ። ለገብአ ሙጅተማዕ 
እግል ለአተላሌ ገብአ ምን ገብእ፡ 
ሀለዮቱ ለለአተላሌ ጂል ወሊድ 
ሌጠ ካፊ ኢኮን። እግለ ወልደዩ 
ጂል ሐዲስ ዓዳቱ ወሰዋልፉ ዶል 
ለአወርሱቱ አተላለ ለልትበሀል። 
ወእብሊ ለዐበ ሽቅል ዎሮ 
ሙጅተማዕ ለወልደዩ ጂል 
ዓዳቱ ወሰዋልፉ ከም ለአምር፡ 
ወክም ልትሐበን እቡ ውዳይ 

ቱ። እሊ ምን ለዐል ክሉ ለእብ 
ማል ለልትቀየስ አጅናስ ብንየት 
ትሓቲት ለልትረተብ ጅንስ 
ብንየት ትሓቲት ቱ። ሰበቡ ህዬ 
ዓዳት ናይ ሕበር ፍክር ወንየት 
እት ክሉ ወድ-ዐድ ከም ትሰብቅ 
እንዴ ወደ ውሕደት ወጠን 
ትርድት ወረአይ ጥዉር ክም 
ልጠወር፡ ዕልም፡ ፍጥር፡ ወፈተ 
ሽቅል ከም ለዐቤ ለወዴ ምን 
ክሉ አርዛቅ ወጠን ለዐበ ዶር 
ለቡ ርዝቅ ወጠን ቱ። 
ከገድም ዶር ዓዳት ወሰዋፍ ዲብ 

ከሊቅ ሙጅተማዕ ጥዉር ውቁል 
ሐቆ ገብአ ሕፍዘት ውርስ ዓዳት 
ወመንነት ወጠን፡ አትናያት 
አምር ዕልም፡ አስበቆት ፈተ 
ሽቅል ወፍጥር መጦርለ ወራታት 
ስያሰት ወእቅትሳድ እንዴ ትረአ 
እግል ልትከደም እቱ ወጅብ። 
እብ ፍንቲት እትሊ ለህሌነ ዲቡ 
ዘበን ዐውለመት ቴክኖሎጂ 
ሰኒ ወአማን ውቁል ሰበት ሀለ፡ 
ዓዳት ወሰዋልፍ ለቀብብ፡ ናይ 
ኖስ ሰዋልፍ ወመንነት እንዴ 
አትአበ ዐለዮ ወግብርኖት 
ለለአኖኬ፡ ሙጅተማዓት እግል 
ልደምር ለትበገሰ  ፊራሮታት 
ንቅለት  ቅርድ ብጉስ ሰበት ሀለ፡ 
እግል እሊ ስሙም ፊራሮ ወራር 
እንዴ ጋበህከ ዓዳትከ ወሰዋልፍከ 
ሕፍዘት ዎሮ ምነ ናይ ወጠን 
ወሸዐብ ወራታት ዐባዪ እግል 
ልግባእ ለአስትህል። እለ ወራት 
እለ ምን ክሉ ወለዐል እግል ሰብ 
ምህነት ፈን ወዓዳት ለትገኔሕ 

ምንማተ፡ ክሉ ወድ-ዐድ እበ እለ 
ቡ ሒለት እግል ልትፈረር እተ 
ለአስትህል። 
ናይ ሰነት 2026 ማህረጃን 

እት መርሐለት ፍንቲት ቱ ገብእ 
ለሀለ። ሸዐብ ኤረትርየ እትለን 

ለሐልፈየ ሐድ 25 ሰነት ለገብእ 
አውቃት እብ ወራር ቅሉዕ 
ወእብለ ትፈናተ ዲፕሎማስያይ 
ጨቅጥ ወናይ አሸይጣን 
ወራታት ሰአየት እግል ለአብቱኩ 
ወለአተብሩኩ ገብእ ለዐለ የም 
ለአለቡ ገደቦታት እንዴ ጋብሀ 
ወአፍሸለ እብለ ተአሸብርቅ 
ዐውቴ እትለ ፈግረ እቱ ወቅት 
ገብእ ሰበት ሀለ ፍንቱይ ወድዩ። 
እለ ዐውቴ እለ እግል ማህረጃን 
ዮም ዓመት ለውቀት ዛይደት 
ከም ተሀይቡ ሸክ አለቡ። 
እብ ዓመት እለ ለህሌነ እተ 

መርሐለት፡ ዐድነ እት ክሉ 
መጃላት ዲብ ሰአየት ለተሀይብ 
መርሐለት ወዲብ ወራታት 
ዐማር ፋይሕ ትትዐዴ እተ 

ለህሌት መደት ተ። ከም ሸዐብ፡ 
ዐድ ሕሽምት ወጥውርት እግል 
ንብኔ ለህሌት እነ ንየት ውቅል 

ተ። ለአማነት ዐድ ለልትከበት 
ሸባብ ኤረትርየ ህዬ እለ ጀላበ 
ዐውል ቃሊ ለትደፍዐ ንየት 
ወጠን እግል ለአትምም እብ 
ንየት ውቅል፡ መትሰባል ወሰባት 
ውቁል ከድም ከምሰል ጸንሐ 
ክሉ ለለአምረ አማን ተ። እብ 
ኤማን ወከህላት እንዴ ትሰበለ 
ሰበት ሸቃቱ ህዬ ዮም ዐድነ 
ኤረትርየ ዲብ እለ እብ መሻክል 
ትትቀሌ ለህሌት መንጠቀት ናይ 
ከርስ ዐድ ሰላመ እንዴ አስበተት 
ጋነ ሳክብ እት እንቱ፡ ዲብ ገበይ 
ዐቦት ለትሄርር እተ መርሐለት 
ባጽሐት ለህሌት።
ማሕበራይ ውፋቅ ወውሕደት 

ወጠን ውቅል ናይ ስያሰት 
ዕላመት ሸዐብ ኤረትርያ ተ። 
ምናት እለ ትኣምሪት እለ ምን 

ሰመ ለትከሬት እቱ ውህበት አው 
እግል ሸዐብ ኤረትርየ ለትመንሐ 
ህያብ ፍንቱይ ኢኮን። ፍገሪት 
ናይለ የም አለቡ መሐለኪት 
ወገደቦታት አባያሙ ለሰሐለዩ 

ግድለ ረዪም ተ።
ሸዐብ ኤረትርየ ከም ዎሮ ሸዐብ 

ዓዳቱ ወሰዋልፉ እንዴ አብዴከ 
መንነቱ እግል ተአስርት፡ እብ 
ህግያሁ እግል ኢልትነፋዕ፡ ውርስ 
ዓዳቱ ወፈኑ እግል ኢልጠውር 
ወእብ ቅብላቱ ህግየ ወዓዳት 
ምስተዕመረቱ እግል ልትከበት 
ለጀረ እቱ ጨቅጥ ቀሊል ኢኮን። 
ሸዐብ ኤረትርየ ላኪን ዓዳቱ 
ወሰዋልፉ ምን ክሉ ወለዐል 
ለፈቴ ሸዐብ ሕቡን ወሻንን ሰበት 
ገብአ፡ ዋይዲባት ምስተዕምረት 
ኢሸቀ። መጥመጦርለ ሕርየቱ 
እግል ልርከብ ለወደዩ ግድለ 
መሪር፡ ውርስ ዓዳቱ እግል 
ልሕፈዝመ ዐውል ቃሊ ለጠልበ 
ግድለ ትጋድለ። ከም ፍገሪት ናይ 
እሊ ግድለ እሊ፡ ሸዐብ ኤረትርየ 
ምነ ለዐለ እግሉ ዓዳት ብዙሕ፡ 
ለወጂብ ወጂቡ እት ለሐሬ ዎሮ 
እብ ውሕደቱ ለልትአመር ዓዳት 
ወጠን እግል ልጠውር ቀድረ። 
እሊ ዓዳት ወሰዋልፍ ጀላብ እግል 
ልትሐፈዝ ለገብአ ግድለ ድቁብ 
ወጠንየትነ ወመንነትነ ሰኒ ከም 
ትበይን ወደየ። እሊ ህዬ ሐቆ 
ሕርየት ኤረትርየ እግል ክሉ 
ሙጅተማዓት ኤረትርየ ለወክል 
ዲብ ነባሪነ ለትተንከበ ዘበናይ 
ዓዳት ለትመልክ ወእብ ገበይ 
ራትዐት ገጽ ቀደም ለትሄርር 
ዐድ እግል ትግባእ ሰደየ። 
ማህረጃናትነ ህዬ እትሊ መጃል 
እሊ ለዐለ እግሉ ዶር እብ ቀላል 
ለልትርኤ ኢኮን። 

ናይ ወጠን ሩእየትነ፡ 
ማሕበራይ ውፋቅ፡ እቅትሳድያይ 
ወማሕበራይ ዐቦት፡ ማሕበራይ 
ፍትሕ (ዐድል)፡ ወሐዮት ዓዳት 
ለልብሎ አግደ ተከዪ እቶም 
ለትበና ቱ። ሩእየትነ ሰላም፡ 
ዐድል ወረሀየት ለአማደደ ዲበ 
ዐድ ብንየት ቱ። ሩእየትነ ሸዐብ 
ኤረትርየ ዓዳቱ ወመንነቱ እንዴ 
ሐፍዘ፡ ለዲብ ዓይለት ወማዕየ 
ለትተንከበ መትሳዳይ ወረዓየት-
ሕድ ለከምክም ሰዋልፉ እንዴ 
ጠወረ፡ እብ እቅትሳድ፡ ምህሮ 
ወቴክኖሎጂ እትለ ትወቀለት 
ደረጀት አብጽሖት ቱ። ሩእየትነ 
ሙጅተማዕ ኤረትርየ እብ 
ውፋቅ፡ እብ መሳዋት፡ እብ ሻም 
ወጠን ወረሕመት ወድ አዳም፡ 
ራትዕ ንዛም ሽቅል ወፈተ ዕልም፡ 
እብ ሐሽሞት ቃኑን ወንዛም፡ 
እብ ሕርየት ወፍጥር ለልትፈረግ 
ሙጅተማዕ እግል ንግባእ ቱ።
እብ ሐጫር ናይ ወጠን 

ሩእየትነ፡ ክመ እተ ለሐልፈ 
መራሕል ታኣሪክነ፡ ትሉሉይ 
ተአሪክ ሐዲስ ዲብ እንሸቄ 
ሄረሮት ቱ። እቅትሳድ ጥዉር 
ወንዛም ስያሰት ራትዕ እግል 
ልብኔ ሩእየት ለቡ ሸዐብ፡ 
እግል እለ ሩእየት እለ ለከድም 
ዓዳት እግል ለአጠውር ቡ። 
እለ አማን እለ ሰበት ፈሀምናቱ 
ዓዳት ወጠን ጥዉር እግል ንብኔ  
እብ ንየት ውቅል እት እንሸቄ 
ጻንሓም ለህሌነ። ዲብ ዓዳት 
ወፈን ፍሩራም ለህለው አንፋር 
ህዬ፡ እሊ መባጽሕ እሊ እንዴ 
ፈሀመው፡ እብ በን-በን ወእብ 
ሕበር ለአፈርዉ ለህለው ፈርያት 
ፈን ወዓዳት ዲብ ሰርገሎት 
ናይ ወጠንነ መባጽሕ ወሩእየት 
ለአውፍዩ ለሀለ ዶር እብ ቀላል 
ለልትርኤ ኢኮን።
 ከገድም እት ከርስ ዐድ ወእት 

ካርጅ ገብእ ለሀለ ማህረጃናት 
2026 እትለ ሰአየት ለተሀይብ 
መርሐለት ሐዳስ፡ እብለ 
ትወቀለት ደረጀት ነጃሕ እግል 
ንሽቄ ናይ ስያሰት ፈዛዐትነ 
ወመትነዛምነ እግል ነአተርድ 
ገለድ ለእንበይእ እተ ሐረት 
መትኣካብ ወጠን ቱ። 

ዔማት፦ ሓዳስ ኤርትራ፡ 35 ዔማት፦ ሓዳስ ኤርትራ፡ 35 
ሰነት፡ ዕልብ 274፡ ገጽ 4፡ እብ ሰነት፡ ዕልብ 274፡ ገጽ 4፡ እብ 
አሕመድ ስሌማን አሕመድ ስሌማን 

ዶ/ር ሳልሕ መሕሙድዶ/ር ሳልሕ መሕሙድጊማይ ስያሰትጊማይ ስያሰት

